
AMEPUSHO NA MASUKO

 Nshishibe nipesa. Bena limbi, limbi, bena kuti balemba ico
mukupwisha. Cena catile, “Esaya 4:24.” Nomba, Esaya 4

ena akwatafye ama versi mutanda muli yena, eico Ndi…kabili
Nshinshibe ngacakutila wacipilibula Esaya 5:24. Cena citila,
“Bushe bupilibulo nshi ubwa Malembo, kabili nilisa cikesa
fikilishiwa, Esaya 4:24?” Kabili Esaya 4 yakwata ama versi
mutanda. Ngacakutila kuti mwacita…Onse uyo uwalilembele
lyena, ngacakutila kuti mwatontonkanya nomba, limbi kabili
nokulilemba lyena cipya cipya, Ine kuti nafika kuli yena,
mwamona. Ine nshinshibe uko iwe wacilasontelela ico, “Esaya
4:24, Bushe bupilibulo nshi ubwa Malembo kabili nilisa cena
cikesa fikilishiwa?’”
2 Nomba, Nshamisunge pa nshita ntali. Ine ninkwata u…
nacilungama, natotela, munyina. Kabili Ninkwata—Ninkwata
incende shimo ishakuyako, kabili ici…Namwishiba, ine
naletontonkanya, Ninkwata Amalembo pano, nangu, njeleniko
ine, inkalata ukufuma kuli Mista Baxter. Kabili ilyo tatulatampa
ukulongana muno lucelo, pali ici, Ine kuti—Ine kuti natemwa
imwe—ukupepa pamo naine pakashitafye akanono.
3 Ine—Ine ndi nokufuma mukulongana pamo nacilya
cine icisuma icakufwaya ukuya—mukulongana kwandi
kufyalo fyakutali, munshikufye ishinono ishileisa. Nomba
ninkwata kalata ukufuma kuli Munyina Baxter, Munyina
Cox ambelengele pali lamya ubushiku bwafumineko kabili
nokumpela muno lucelo, ukutila bena baleesha ukucibika
nakabili, nakabili. Kabili Nshi—Nshishibe nagcakutila ni
Satana uuleesha ukunjikatilila ukukanaya kuntanshi nangu
bushe ni Lesa ukulololela panshinta ukutila ingafika. Ine—Ine
nshishibe. Bena balefwaya ukucibwekesha kunuma panono,
kabili bena batwalililepofye ukucibwekesha kunuma ukufuma
muli Langashe. Langashe, Cinshi kubili, mu Mupundu milimo,
Akabengele kanono, ici nimupepi ne myeshi ine nomba uko bena
bacibweseshe kunuma.
4 Kabili nomba icimonwa nacisa, pano nacilembwa muli
Baibele bwino bwino ico icili nokwisa fikilishiwa; lelo nilisa, Ine
nshishibe. Nomba, Ine nalyeba abantufye (ne cishinka icisuma)
ico bena banjebele, ukutila cena cili nokuba icapekanishiwa pali
ino nshita.
5 Nomba abantu batontonkanya ukutila, Ine nincetekela,
ukutila Ine nshabafye uwacishinka pali ico, “Oh, cinshi…nilisa
lintu ena ali nokukwata…Nilisa lintu ena ali nokuya?”
6 Lelo lintu Ine nakwata aya makalata kabili yena yanjeba
ukutila, “Ukuba, iwe tekuti ucite ico nomba line, kuli ici icifwile

ukucitwa, kabili ici cifwile cacitwa.” Nomba Nshishibe…Ine—
Ine naumfwa ububi ukulolenkana na bantu. Ine nshishibe ifya
kucita. Lelo icintu cimo, Ine ndinokucita ici nemwe bonse pamo
naine; Ine ndecibika kuli Lesa, nokutila, “Nomba, Shikulu, lintu
Iwe waipekanya, Ine ndi uwaipekanya.” Mwamona? Kabili Ine
ngacakutila…
7 Inshita shimo ama chalichi yala fuma mu nshila, nomba
fipepala fyakwendela nangu ifintu fimbi. Namwishiba, kulifye
ifintu ifyaba ngefyo. Limbi kuti caba ni Satana euleesha ukucita
ico. Eico ilyo tulepepa muno lucelo…Kabili inshita yonse
ilyo mulepepa mumulungu onse, imwe—imwe mpepeleniko
nokwipusha Lesa…Ngacakutila ni Satana, ukumufumya
mu nshila. Mwamona? Kabili ngacakutila—kabili ngacakutila
bufwayo Bwakwe, munjikatilile ukubwelela pano. Mwamona?
Ena alishiba bwino bwino ifyakucita. Limbi kuti caba icintu
cimbi Ena aleendela konsekonse, ukubika icikope bwino. Ine
nshilefwaya ukuba ku ntanshi Yakwe. Oh! Lintu iwe wacita
ico, cena cintu cabipa. Mwamona? Eico Ine—Ine ndeumfwafye
ukutila ico…eco ukutila cena—ukutila limbi kuti caba…Ine
nshishibe ifyakulanda, pantu Nshishibe.
8 Pamo fye nga munyina wesu uwatemwikwa, George
Wright. Mwebengi mwalishiba imibele yakwe, teifyo? Kabili
namwishiba ba dokota balimufilwa, ukutila ena afwile ukufwa
umulungu umo uwapitapo, nangu ukucilapo, mwamona,
Munyina George Wright. Naile mukumumona, kabili ilyo
nalikulya Nalipepele kabili nalipepele uwacishinka ngafintu
Naishibe ifyakumupepelako ena. Kabili nomba ilyo nabwelele
ku ng’anda nalesunguka pacili nokucitika. Kabili panuma ya
nshiku ishinono, ukuba Ine—Ine nakwete icimonwa pali Cimo
cafumineko ulucelo, kabili ndelolela…
9 Nomba, kuli u—kuli umwanakashi ulya napepeleko uwali
nepwalonda, kabili Namumwene ena aiminina kabili ena—ena
ku…Bena balimubombele, ena aiswilemofye ipwalonda, kabili
bena bamubilile ukumwisala. Mwamona? Lelo ena ali nomba
nokuba no mweo. Ine ninjishiba ico.
10 Lelo, nomba, Munyina George Wright, Ine nshacimwene
icimonwa bwino. Ine nacilafuma…Kabili cimo cine icimonwa,
Ine nacilafuma kabili Nacimona icakwe—icakwe icifulo,
ing’anda yakwe. Kabili kulubali lwakukuso ulwa ng’anda yakwe
kwaciba ifintu ifyaciminina kulya—icimunti ca willow, palya
pene Nacimona umwina wamaloba ayamumuntikwa, icaciba
mupepi nge kofi lyandi, lilekunkuluka panshi. Kabili Nacumfwa
ulya Malaika uwaciminina kulubali, acilandapo icintu cimo
palwa nshinshi na Munyina George.
11 Nomba, cena limbi aciba limbi ici, ukutila yena yaciba
ninshinshi yakwa Munyina George intu bacilaimba nangu
cilemoneka kuli ine…Nomba, ibukisheni nomba, Ine tekuti

nande bwino ici…kabili apo Ndecetekela ifwe natukwata
P.A. system ile bomba ukupita muno, nangu imibombele
yakwambula, ukucila. Lelo nomba Ndefwaya ukutincilungike,
kwati ngafintuNacitile kuli bena,Ndetontonkanya cali nici…
12 Kwali ibumba limo ilya bantu abali kulya abalemuseka
ena pantu ukutila ena acetekele ukutila Lesa ali noku
mundapa panuma dokota atile, “Ena mulwele. Ukuba, ena
tekuti, mwmona, umulopa uwaikatana wali muli bapwapwa
bakwe, kabili aleufwisa, kabili nefintu fyonse fimbi.” Atile,
“Akabulungwafye akanono akakubalilapo nga kaya mumutima
wakwe nangu mumutwe wakwe, lyena kali nokumulenga ena
ukuba ubulebe nangu ukumwipaya ena.” Mwamona? Kabili ena
ali nemyaka yakufyalwa amakumi cinelubali na iibili, ukucila
pa nshita iyapelwa.
13 Lelo Ndecetekela ukutila cena cali nici, ukutila ena
ali nokwimba inshinshi yabalya abalemuseka ena, ukwimba
inshinshi yabalya abalemuseka ena, ukwimba inshinshi. Kabili
nomba, Nshaishiba ukutila ena ali nikemba wa-nshinshi, lelo
ena efyo aba. Ine, mwamona, lintu Natontonkenye ico ukutila,
ena alemba inshinshi, ico eco ena acita. Kabili cena camoneka
kwati palipo icintu cimo palwa nshinshi napa kwimba inshinshi,
nangu—nangu icintu cimo ngefyo, kabili Munyina George
Wright.
14 Nalimwipusha Shikulu nomba, pa nshiku shiine,
ukubwekeshapo cena kuli ine nakabili ngacakutila kuti
Acita ico. Cena caishile nalimo pa sebeni nangu eiti koloko
ulucelo lumo. Eico Nincetekela ukutila Ena ali nokucilenga
ukwishibikwa bwino. Lelo Nincetekela nomutima wandi
onse…Nomba, ici cilifye icakutila Ine nalilungike lintu Natile
ukutila ena ali nokwimbila inshinshi bamo balya abalemuseka,
ngacakutila Ine nacimwene bwino. Lelo Nshili uwashininkisha
bwino pali ico. Cena cali cintu cimo palwa kwimba inshinshi,
na Munyina George Wright. Ndetontonkanya ukutila ena ali
nokwimbila umuntu umo inshinshi uwalemuseka.
15 Nomba, Lesa kutemwa, kabili, oh, ifwe kumutemwafye ne
mitima yesu yonse.
16 Nomba, muno lucelo tatulefwaya ukusenda inshita yesu
iikalamba pali aya amepusho. Ine ndeasuka yena mubusuma
bwakwishiba kwandi. Nomba, mwe fibusa, Ine kuti napanga
ifilubo ifingi nganshi pali ifi fintu. Ine fye—Ine fye ndi muntu
kwati ngaimwe bonse abashala. Kabili Munyina Neville, nangu
onse pali aba bakapyunga bambi, nefyaba ngefyo, kuti aasuka
yena munshila imo ine ngefyo naine Ningacita. Lelo, Ine ndecita
ici kubukabilo bumo, ku mulandu wakwesha ukufwailisha pa
caba mu mutima wa bantu.
17 Nomba ngacakutila Namona bane nangu basano baletintila
kucintu cimo, nomba Ndetontonkanya ukutila, “Uh-oh,

ifwe tuli pano. Apo, Naishiba apo imwe mubelele nomba,
pamepusho ayanono ayo muleipusha mu chalichi.” Kabili
nomba lekeni tulabeko ku—ku mepusho ayanono. Kabili
icintu icikalamba ukucila pa fintu fyonse kusunga ichalichi
mu kumfwana kabili mukutemwa Lesa, kabili nokutwalilila
pa ntanshi, ngacakutila ifwe twacetekela ukutila Umulopa
wakwa Yesu Kristu ulatumwamya ukufuma kumembu shonse
kabili nokukana lungama konse. Ngacakutila umwanakashi
uwikele mupepi naiwe, nangu umwaume uwikele mupepi naiwe,
ngacakutila ena tacetekela ukuti Yesu ali—ali icine cine nokwisa
mukumoneka nakabili, lekeni tusumine fye pa-…tuye ku
ntanshi nangu cibe ifyo. Ifwe nangu tatusuminishenye pamo
nankwe mu Malembo. Lelo lekeni tulenge ichalichi ukuya ku
ntanshi mukumfwana, pantu muli ico emo tuli nokuletelamo
abantu nabambi. Lelo lintu ichalichi cafuma mukumfwana,
nomba imwe—imwe mwacena ichalichi, lyena ninshi imwe
mwacena icilenga. Imwe…cena cabafye…imwe tamufwilefye
ukucita ico. Lelo intu ifwe twasuminishanya pa cintu cimo,
ukutila u Mulopa wakwa Yesu Kristu ulatusamba ifwe ukufuma
kulubembu lonse (ico nacilungama) kabili ulubembu naluya,
nomba ifwe twaba nganshi abapalama kumushilwawakumwesu
nomba, Munyina Neville. Lintu uMulopa, lintu ifwe twaba mu
Mulo-…
18 Ine nalikwata munyina, ifwe tuli ba mulopa umo. Lelo, owe,
ifyo tatumfwana; uh, bulanda nganshi. Lelo, cimo cinefye, tuli
ba munyina.
19 Nomba, Naletontonkanya pali uno mulungu, uyu mulungu
uleisa, ngacakutila Nga Nshakaye kufyalo fya kutali,
limbi…Munyina Cauble alishile, kabili alefwaya ukutampa
umusonkamo mu Louisville, kabili alefwaya ukusenda Ifyanso
ifyo twakwete pa kulongana kwesu ukunono ukwa bundapishi
kulya kuncende ubushiku bumbi. Kabili Shikulu abombele
ifintu fimo ifisungusho. Kabili eico…Lelo nomba Nasangile
ukutila balya bamunyina ukufuma ku Del Rio, Texas, ba
munyina bamo bene ba Jessup, nabakwata ukulongana mu
Louisiville kabili nabakwata nakalanda uwaishibiskwa kulya
kwine pali iyi mulungu ilekonkapo. Kabili atile ena taishibe
fye ilyo ali nokuya. Charles, Ndecetekela ifyo cena cili, ulya
euli nokukonkapo kulya uyu mulungu ulekonkapo, kabili Ine
icine cine tekuti ntampe ukupuputulwa apali ponse kabili
umusonkanowamusango nga ulya uletwalililapo.
20 Kabili na bena pamo nabakwata umusonkano wa
bundapishi uulecitwa. Kabili eico umusonkano walabako
mu cungulo kasuba, muno cungulo kasuba. Kabili eico
Nshingakwata ukutampa ukulongana nakabili—kabili nabena
nabakwata ukulongana palya, pantu Ninjishiba ifyo kwena
kufwile ukubela ku ncende kumbi kabili cena fye…Oh,
namwishiba, ilyo Ine ninkwata ukulongana no muntu umo

nao atoloka no kutendeka ukulongana ukunono ngefyo.
Cena tacimonekafye bwino, cena tacilangisha ukuba incende
iyalungama, namwishiba. Eico ifwe tuli nokulolelafye mpaka
pakashita akanono kuntashi, limbi Shikulu ali nokutwafwilisha.
Ali nokutwafwilisha, nangu cibe ifyo, kabili eico tufwilefye
ukucetekela nokwikatilila fye nokuba abacishinka kuli Lesa.

Nomba natupepe:
21 Taata, uwabamuMuulu, lekeni amapalo Yenu yabengeshime
pali ifwe nomba ilyo Ndeya pantanshi ku kwasuka aya
mepusho. O mwe Lesa, fye…Kuliko yamo pali yena pano
ayo Nshilati nokuloleshapo nomba nakalya, kabili yabili fye
nangu yatatu ayo Ine—Ine nacibelengamo fye pakashita akanono
akapitapo. Napepa, Taata, ukutila Imwe mwalangafwilisha no
kumpela amano no kwiluka, ukutila Ine nalalanda fye ico icili
icalungama. Fikilisheni ico, Taata. Kabili lekeni Nkwate Amano
Yenu kabili lekeni Mupashi wa Mushilo ese ino ine nshita
nokupela amano ayo ayalekabilwa. Tupaleni capamo ileelo,
Shikulu, nge bumba iilinono pano pe hema linono.
22 Paleni munyinefwe umutemwikwa wesu, Munyina Neville,
pamo, Taata, ena abomba nokutwalilila, kacema muno
mwibala lya mulemfwe, uyo—uyo uleesha ukutungulula
impaanga ku cani ca katapa katapa kabili na mufimpusa
fyatikama, nangu ukushitwala mu menshi kabili nomba
ukushibwesesha mucintelelwe ca cimuti, kabili nokusakamana
abalwele nabalekabila nabanono bamo abalemana na bonse
abo abafunshika kabili nokwesha ukubondapa nokubaleta,
eico bena bali nokuba impaanga ishine shine. O mwe Taata,
Napepa ukutila Mwalamupala. Mupeleni amano nokwishiba
nokukutuluka.
23 Kabili twafwilisheni bonse capamo nomba, Taata, kabili
ifwe twalapela Imwe amalumbo. Mwi Shina lwakwa Yesu.
Ameni.
24 Nomba, muli yamo aya pano, Nalayafumya yena, Nayabikile
capamo mu fiputulwa fya Malembo umo yena—yena yafwile
ukuba. Kabili nomba twalatampilapo fye na yamo, no kwasuka
bwino ilyo tuletwalililapo mpaka ifwe—ifwe twakwata ayengi
ngefyo twingacita. Kabili Nincetekela ifwe kuti twafumya
konse, kabili Nalabafye uwakumona pano ukutila ifwe
twafumako bwangu.
25 Icakubalilapo lipusho fye, ilyatambalalafye:
8.Nabatishiwe pa myaka ikumi limo na itatu. Bushe Ine mfwile

nakabili?
26 Nomba, ilyo e—ilyo e lipusho ilisuma ilinono ilyakwipusha.
Ukuba, nomba, we cibusa, Ine lyonse nshila ico kumuntu.
27 Ibukisheni, Ine nshishibe…Kuli umo uyo untu Ine njishibe
ukutila ewalembele ilyo, uyo ni umo uuli pano pene, kabili

uyu muntu ampele umwine eka. Kabili umo muntu alinjipwishe
ilipusho kunuma kulya ukutila Ningile ukwasuka, kabili
bena tabatalile abalilemba lyena pepepala, kabili Natile,
“Ngacakutila Nakwete inshita iyalinga panuma ya aya yonse
kuti Nalyasuka.”
28 Lelo nomba ili pano, “Bushe Ine…Bushe Ine…”

Nabatishiwe pa myaka ikumi na itatu. Bushe kuti
Nabatishiwa nakabili?

29 Ngacakutila iwe waliba umwina Kristu inshita yonse,
ukutulafye lintu wali ne myaka ikumi na itatu iyakufyalwa,
uwacetekela muli Kristu, Ine—Ine kuti nabafye ngefyo fine iwe
uli. Ine tekuti njishibe nomba, ngacakutila Lesa alikupala iwe
kabili nokukupelaMupashi waMushilo ukutula palya.
30 Kabili ulubatisho lyaba fye—i—imibele, lwena fye ku—
kulangisha isonde (nangu ulukuta ukutila iwe waba—iwe waba
nalo pali ilya nshita) ukutila iwe, pa cinso cante, cashininkishiwa
ukutila iwe walicetekela ukutila Lesa atumine u Mwana Wakwe
kabili Ena alifwile nokwima nakabili pa bushiku bwalenga
shitatu, kabili iwe washikilwe muli Ena kabili alibuka ukwenda
mu bupya ubwa mweo. Kabili nabena abantu bamo bene abo
abakumwene lintu iwe wabatishiwe bali noku kukumanya iwe
pa Bupingushi. Mwamona?
31 Kabili nomba mukuya, ngacakutila umuntu umo (umweni)
atila, “Bushe iwe?”
32 “Ee, Ine nalibatishiwa pamo nowandi…mu mfwayakwa
Shikulu noku shikwa.”
33 Mwamona, Ndetontonkanya ukutila ulubatisho…Oh, Ine
ndelanda ukutila lwena lukankala nganshi, Ine nshingafwaya
ukulanda ukutila lwena telukankala. Lelo lwena lukankala
nganshi pantu lwena ni…lyonse Ifunde lyakwa Lesa likankala
nganshi. Bushe tamuletontonkanya ifyo? Cena cikankala ukuti
tufwile ukubatishiwa. Yesu apele uku kulanda mu Washila
Mateo, nangumuWashila Marko 16, Atile, “Kabiyeni mwi sonde
lyonse nokushimikila Imbila nsuma, onse uyo uwacetekela noku
batishiwa akapusuka.” Kabili lintu Alelanda kuli Nikodemas,
Atile, “Kano umuntu afyalwa ku menshi no Mupashi ena tekuti
munshila yonse engile.” Mwamona? Ena afwile abatishiwa.
Nacetekela mukwingila mu menshi, mukubatishiwa, mwi
Shina lwakwa Shikulu Yesu Kristu, kabili nokubuka nakabili
mubupya bwa mweo, ukwendela umwabela Amafunde yakwa
Lesa.
34 Lelo, mwatila, “Munyina Bill, bushe walitala batishapo
umuntu umo nakabili, uyo uwabatishiwapo lintu ali umuntu
munono kabili nomba abatishiwa nakabili?”Miku iingi.
35 Kwaliba—kwaliba Amalembo mulya mu Kusokolola,
chapitala 2, ayalelanda ku chalichi, Atile, “Lapileni nokucita

imilimo yenu iyakubalilapo nakabili.” Kabili abengi bapilibula
ukutila Amalembo yatila, ico cilepilibula ukutila iwe ufwile
ukubwelelamo nokucita icintu cimo cine nakabili. Ukuba,
ngacakutila iwe kuti wamona, we mutemwikwa cibusa umwina
Kristu…
36 Nomba, Nshilefwaya ukukana suminishanya pamo neci
nomba, mwamona, pantu ifwe natukwata icishiba caku
batishishamo iciswilemo amenshi. Ifwe tuli abaiteyanya
ukubatisha umuntu onse uyo ulefwaya ukubatishiwa panshita
ili yonse. Lelo ifwe tatulekana pali ico. Ngacakutila ulefwaya
ukubatishiwa, ngacakutila ico cintu cimo iciminine mu nshila
yobe kabili iwe wacumfwa ukutila ufwile wacita ico, iwe
kabiye nokucita ico. Ico nacilungama. Iwe kabuye nokucita
ico. Taufwile ukuleka nangu cimo ukwiminina munshila yobe,
iwe ufwilewemwine palobewawamya ico bwinomukupwililika.
37 Cimofye ngokutila—ngokutila iwewalisendelepo icintu cimo
imyaka yapitapo, kabili wacumfwa ukutila iwe ufwile ukuya
nokuwamya cilya cintu bwino, iwe ufwile waya nokuwamya ico
bwino. Temulandu nefyo ico cingaba. Iwe kusunga ifintu fyonse
ifyawama. Pantu iwe ukesa fika pali cilya cintu, kabili tekuti
uye kuntanshi ukucilapo mpaka iwe wafumya ico mu nshila,
mwamona imwe. Iwe ufwile ukubika lubali conse icafina kabili
ne cintu ico icishikokola ukukulungulusha.
38 Kabili ngacakutila ulefwaya ukubatishiwa nakabili,
twalililapo, ico ecintu icakucita. Nalibatishapo abengi imiku
ibili.
39 Lelo nomba pali ilyo Ilembo ilyo iwe ulesontelelako,
ilyo talilanda pa muntu umo, ilyo niku chalichi. Mwamona,
ichalichi, ico bena bacita, bena balilufya ukutemwa kwabo
ukwakubalilapo, mwamona, icawamisha icine cine cintu bena
bakwete kukutendeka. Kabili Atile, “Epali imwe mwalapila
nokucita iyi milimo yakubalilapo nakabili,” ukutampila kulya
kwine kunuma nokubula cilya cine icintu. Ena alelanda
ku chalichi, “Kano imwe mwalapila nokubwelelamo kunuma
nakabili,” ukuba, nomba, Ena ali nokuseshapo icakutekapo.
40 Lelo ngacakutila iwe ulefwaya ukubatishiwa, kabili iwe
walibatishiwe lintu wali ikumi na itatu, nangu onse umushinku,
mulandu nshi, iwe—iwe ufwile wabatishiwa ngacakutila cena
cili munshila yobe.
41 Lelo nomba ukulanda ico umwabela Amalembo Ine
ndelanda ukutila iwe ufwile wabatishiwa nakabili, kwaba fye
inshila yamu Malembo imo iyo Ine kuti—kuti nalanda ukutila
abantu balibatishiwe nakabili. Mwaba fye Ilembo limo muli
Baibele yonse umo abantu babatishiwe nakabili, kabili abo
nibalya ababatishiwe na Yohane Kabatisha ilyo Mupashi wa
Mushilo talaisa. Paulo, mu Milimo ya batumwa 19:5, abebele
ukutila bena bafwile babatishiwa nakabili mwi Shina lyakwa

Yesu Kristu, pakutila bena bapokelela Mupashi wa Mushilo.
Mwamona?
42 Nomba—nomba, iwe tekubatishiwa pakutila wapokelela
Mupashi wa Mushilo, pantu iwe kuti wapokelela Mupashi
wa Mushilo lintu umutima obe uli uwalungama. Mwamona?
Pantu, mu Milimo yabatumwa 2, Petro alepela inshila—inshila
iya “Kulapila, kabili nokubatishiwilamo ukupitila mwi Shina
lyakwa Yesu Kristu, kabili iwe uli nokupokelela icabupe ca
Mupashi wa Mushilo.” Lelo nomba, mu Milimo yabatumwa
10:49, Lesa apilibwike nokupela abena Fyalo ulubatisho
lwa Mupashi wa Mushilo ilyo tabalati bapokelele napanono.
Mwamona? Eico, mwamona, cenamibele yamutima obe.
43 Nomba Petro atile, “Bushe kuti twalesha amenshi, ukumona
ukutila aba nabapokelela Mupashi wa Mushilo ngefyo naifwe
twacikwata wena pa kutendeka?” Mulemona? Eico nomba ena—
ena abakoseleshe ukutila benga batishiwa mwi Shina ilyakwa
Yesu Kristu.
44 Nomba Paulo, mu Milimo ya batumwa 19, atile…Paulo,
pakupita pa muulu walulamba lwa Efese, asangile abasambi
bamo, kabili atile kuli bena, “Bushe mwalipokelela Mupashi wa
Mushilo ukutula apo mwacetekele?”
45 Bena batile, “Ifwe tatwaishiba nga cakutila…tatwaishiba
nga cakutila kwalibaMupashi waMushilo.”

Atile, “Nga kanshi cinshi icomwabatishiwemo?”
Bena bali. Batile, “Ifwe twabatishiwe kuli Yohane.”

46 Atile, “Yohane abatishe imwe ukulola ku kulapila, atile
ukutila ‘Imwe mufwile mwacetekela pali Ena uyo uuli nokwisa,’
nga pali Shikulu Yesu Kristu.” Kabili lintu bena baumfwile
ici, balibatishiwe nakabili mwi Shina lyakwa Yesu Kristu.
Mwamona? Eico nomba ico cili…
47 Nomba, pali ici, cena cili…Lelo iwe ukulandafye ukutila
wabatishiwe ulubatisho lwa bwina Kristu pa myaka ikumi
naitatu, kabili iwe walikala umweo wa bwina Kristu inshila
yonse, nangu nga cakutilawalibwelela kunuma imiku iinono…
48 Ine nshishibe nga cakutila bena balikwata…balibwelela
kunuma, Ndetontonkanya ukutila, “Ine kuti nafwaya
umo umuntu aya ku…afwile anjipusha palwa ico.” Lelo
pakubwelela kunuma, ibukisheni, imwe mulabwelela kunuma
cila bushiku, tapali inshila iyo imwe mwingafuma muli ico.
Nacilungama. Lelo imwe mulabwelela kunuma ku bantu pa
chali-…, lelo tekuli Lesa. Mwamona? Imwe mulabwelela
kunuma pali Kristu, lelo imwe tepali Lesa, ‘pantu, nga cakutila
imwe kuti, lintu imwe mwabembuka ninshi namuya. Lelo imwe
mulapona ukutwalilila. Paulo alefwa cila bushiku. Bushe ico
nacilungama? Ena alefwa cila bushiku, ukulapila cila bushiku,
kabili ukutwalilila fye ukulalapila cila bushiku. Mwamona?

Kabili nga cakutila Paulo alecita ico, nomba na Ine mfwile
ukucita ico, pamo. Teifyo imwe? Ico nacilungama. Eico ifwe…
49 Lelo nomba, nga cakutila—nga cakutila imwemwalilubulwa
kabili muleumfwa ukutila u—u Mulopa wakwa Yesu Kristu
walimisamba ukufuma kulubembu, lyena Ine—Ine…kabili iwe
waikala ubwikashi bobe ubwa bwina Kristu, Ine—Ine tekuti
ntontonkanye ico ukuba icakabilwa. Lelo nga cakutila iwe
ulefwaya ukucita, nacilungama, cena cili nokubafye bwino, ifwe
twalaba nensansa ukucita ico.
50 Nomba pano pali akapepala akanono akalembelwe ako
umuntu umo ampele pano:
9. Cifulo nshi ico ichalichi cili nokubamo lintu i Mbila nsuma

ikabwelela kuba Yuda?
51 Nomba, umuntu uyo uwacitile ici, ena alesontelela kuli
Luka, i…Ena—ena anjebele ukutila, munyina wesu, ena
alesontelela palya Calanda ukutila, “A—abena Fyalo bali
nokunyantaula ifibumba fya Yerusalemu mpaka inshita ya
bena Fyalo yapwa.” Ico nimuli Luka 21:24. Nomba kutikeni
mumfwikishe kabili ici kuti mwacipokelela. Ilipusho lisuma!
Ilyawamisha!

Kabili nomba lintu imwe mukamona Yerusalem
ashingulukwa na babulwi, nomba mukeshibe ukutila
ukonaulwa kwa ico nakufika.

52 Nomba, lekeni tumfwikishe ici mupepi pepi. “Ukonaulwa
nakufika lintu mwamona Yerusalemu nashingulukwa na
babulwi.” Nomba, ico caba cimfulunganya icikalamba kulya,
pamo na bantu mu…Lelo mupalamine kuli cena pacikomo ica
lyashi lyakale muli Baibele.
53 Nomba, ba munyinefwe ba Adventisti, ba munyinefwe ba
Seventh day Adventisti, bena bacetekela ukutila Yerusalemu
akaba uwashingulukwa na balwani. Ukuba, nomba, ico kuti
caba icine, pantu Amalembo yalakwata ubupilibulo pabili
imiku iingi.
54 Kabili nibanga abaishiba ukutila Amalembo yalakwata
ubupilibulo ku busesemo bonse? Icine efyo yacita! Ee, mukwai.
Yena kuti yacilanda kabili nokupilibula cena bwino bwino
kuli iyi inshita, kabili nokupilibula nokubwekeshapo cena
nakabili lwa pano pa ncende imo. Mwamona? Kwati…
Kabili Nalasontelela pali imo pali yena nga cakutila kuti Ine
natontonkanya palwa ico mukwangufyanya. Oh, ee, pano pali
imomuli Luka…MuliMateo 2, paletila, “Kabili Yesu bamwitile
ukufuma mu Egypto ukutila engafikilisha cilya icalandilwe na
kasesema, ukutila, ‘Owe…Ninjita umwanaWandi ukufumamu
Egypto.’”
55 Nomba, bulya ubusesemo, ukusontelela kunuma kulya kuli
kasesema, cena bwino bwino calesontelela kuli Israeli (uyo uwali

umwana mwaume wakwa Lesa) Ena aitile ukufuma mu Egypto.
Ico nacilungama, mu—mu Kutendeka, Ukufuma. Lelo cena—
cena casontelele ku—kulya, lelo alebwekeshiwapo nakabili.
“Ukufuma muli Iwe…” Israeli ali mwana mwaume wakwa
Lesa.Mwalishiba ico. Aebele Farao, atile, “Iwe…”Atile ukutila
“Iwe—iwe…” ico ena acitile ku mwana Wakwe umwaume,
ukutila Ena ali nokumwipaya…Ena tali nokulekelako umwana
Wakwe aleya, eico Farao…Lesa abulile umwana mwaume
wakwa Farao ukumufumya…kabili…nangu malaika wamfwa
bulya bushiku. Eico cena cikwete ubupilibulo pabili.
56 Kabili eico, nomba, nga Yerusalemu, ukushingulukwa na
balwani, lelo mukucilandafye, ukukonka ilyashi lyakale, ico
cali munshita ya A.D. 96 lintu Tito ashingulwike Yerusalemu.
Lelo nomba lolesheni pali ici ukuposako amano, imwe kuti
mwamona ubulekano, Ine nalicetekela ukutila Yerusalemu ali
nokushingulukwa na balwani nakabili pa mpela ya nshita. Lelo
Ine nincetekela ici pano calepashanya pamo nenshita intu Tito
aushingulwike, lintu kwali ukonaulwa ukwakonkelepo.
57 Nomba, “Ukonaulwa,” mukulanda…cali lintu Daniele,
kasesema…“aiminine mucifulo ca Mushilo.” Moneni, atile,
“Lintu imwe mwamona icamuselo ico icilenga ukonaula
caiminina mu ncende ya Mushilo.” Mwamona, “ica muselu,”
icamuselu caba “icakowela.” “Ico icilenga ukonaula,” amapopa
yaba “nicilya ukucifumyapo,” caba “konaula.” “Lintu imwe
mwamona icamuselu ico icilenga ukonaula caiminina muncende
ya Mushilo,” mu malembo cafikilishiwe litnu Tito ashingulwike
Yerusalemu, asendele i…
58 Mukutendeka kwa iyi chapitala palya apo bena
balemwipusha Ena, “Iyo ikaba ninshita nshi? Kabili cikaba
shani icishibilo icakwisa kwa…kwa Kristu?” Kabili bena
bamwebele Ena palwe tempele ifyo lyena lyali, ifyo lyena lyali
ilisuma, ilyapulamikwa namabwe ayakalamba ne fintu.
59 Atile, “Kukesaba inshita ilyo takwakabe ilibwe nangu limo
ilikeminina pe libwe linankwe, ukutila ici cikawishiwa panshi.”
Ena atampile ukubapela ifishibilo ne fisungusho. Nomba, Yesu
alelanda nomba, apilibukila nomba kuli Daniele, ukufikilisha,
pantu ubusesemo bonse bufwile bwaba cimo cine nobunankwe.
Amalembo yonse tayali ayaonaulwa nangu pamo.
60 Yesu atile, “Amalembo tayafwile yaonaulwa.” Ameni.
Kabili palya…Bushe Ine ndi nokuya ku Muulu? Icine cine,
Ndi nokuya! Amalembo Yena tekuti yonaulwe. Kuli imwe
mwe bashacetekela mu fishibilo namu fipesha mano ne
fisungusho, nimu musango nshi mwinga fuminamo kuli yalya
Amalembo? Amalembo Yena tekuti yonaulwe, takuli nangu umo
uwingacila ukucila pali Kristu uwingacita (pano pa muulu),
uwingafumyapo. Ngo mubilifye Wakwe uukalamba pa muulu,
kabili nokusela konse ukwamubili Wakwe kulangisha ifilecitika

pano pe sonde, cena caba icingaba. Nomba nga cakutila
Kristu…nga cakutila ukobe…ukundapwa kwa Maka, amaka
yakwa Lesa yafumishiwa pa chalichi icabapo, nangula ichalichi
ca mupashi pano isonde, nomba cena ninshi califumishiwa pali
Kristu. Ena taba nakabili…
61 Lelo, oh, wecikope we ica Mwangashi wacine, kabili
ifwe tuli misambo muli ulya u Mwangashi. Mwamona?
Nga fintu u Mwangashi uselafye, efyo nemisambo isela.
Bushe ico nacilungama? Ifyo cawama nomba palwa mubili
Wakwe uukalamba, oh, amaboko Yakwe ayakalamba ayasuma
kabili nokuponya ifilamba, kabili nembali Shakwe ishisumya
umulopa, kabili ne numa Yakwe iyafilonda naikobama pe sonde
kwati ngefi pakati kakwa Lesa (Taata) kabili nemibili iya pali
lino isonde, ukupapata kabili nokubatemwa bena kwatifye
mubili Wakwe waisa mukucitwa kabili mumaka, wena wapelwa
mu Chalichi.
62 Nga fintu fye Ena atile, “Ine nalasesha amaboko yandi
muli iyi inshila,” kabili nomubili Wakwe wasela. “Kabiyeni
pano nokushimikila i Mbila nsuma,” kuti mwamona cilya i
Chalichi cayamukulungama filya fine. Pantu, icinshingwa candi
cifwile caselela pamo nokuboko kwandi. Ameni. Bushe ico
nacilungama? Ameni. Oh, owe, lintu Ine natontonkanya pali
ico! Mwaumfwa, u Mubili Wakwe ukusela, “Kabiyeni imwe
mwi sonde lyonse, mulangishe Amaka.” Emulandu wine ifwe
nga twaendela mukusambilila kwa mipepele na mafundisho
ne fyaba kwati ngefyo, ifwe tuli nokufilwa apakalamba. Lelo
nomba ukuboko kwakwa Lesa kuleenda, ifishibilo nefisungusho
filemoneka. Mulandu nshi, owe!
63 Yesu atile, kulya kwine lintu Ena aletamfya ifiwa…
Tekufuma kuli ili ilipusho, nomba, pakashitafye akanono.
Lelo Yesu atile, lintu Ena aletamfya ifiwa, Atile, “Nimuli
nani uo abana benu batamfisha fyena ukufuma ukuya? Nga
cakutila Ine no munwe uwakwa Lesa twatamfya ifiwa, nimuli
nani uo abana benu batamfisha fyena ukufuma ukuya? Nga
cakutila imwe namukwata ifunde ilisuma, tulangisheni ifwe.”
Mwamona? “Nga cakutila Ine no munwe wakwa Lesa…”
Ameni. Tontonkanyenifye, “umunwe” wakwa Lesa. Paliba Lesa
pa muulu wakwa Kristu; Kristu pa muulu wa chalichi. Kwaliba
Lesa, Taata, alandile icintu cimo—icintu cimo; nomba Lesa, u
Mwana, asesha ukubokoKwakwe necinshingwa cakonka kwena.
“Nga cakutila Ine no munwe wakwa Lesa twatamfya ifiwa, nga
bana benu batamfya fyena na ani?”
64 Lolesheni, Ndefwaya imwe mumone. Oh, temulandu
nefyo ubulwele bwingaba ubukalamba nangu ifyo ukucula
ukukalamba ciwa engaleta pali imwe, cena cisendafye umunwe
Wakwe ukusesha cena. Oh, owe! Owe! Lolesheni pali yena
amapeya ayakalamba aya maka kabili na maboko ne minofu.
Umunwe Wakwe fye usesha ubulwele bonse kabili nokutamfya

ifiwa. Kabili wekantuwe akanono ako ciwa aba! Ena abulafye
umunweWakwe nokumusesha ena ukufuma ukuya nomba. “Nga
cakutila Ine pamo nomunwewakwa Lesa…”
65 Nomba lekeni milangishe ukutemwa kumo ukwakwa Lesa.
Lelo lintu impaanga yalubile, Ena tabomfeshe umunwe Wakwe,
Ena ailambalike pa mabeya Yakwe, kabili abulile u Mubili
Wakwe Wine onse, amaboko, ne mpaanga ukuba pa mabeya
Yakwe. Icipandwa ica maka ukucilapo, ulubali ulwa cipandwa
ica maka ica muntu calala pa mabeya yakwe ne numa.
Mwalishiba ico. Pantu iminofu ya kuboko Kwakwe konse kabili
iminofu yaliselele ukufuma, kabili Ena abulile impaanga yonse;
Abikile yena pa mapeya Yakwe kabili Ena aishile, taishile no
munwe Wakwe, ukutamfya cilya icinono, iciwa ca kale, lelo
pano Ena aishile no Kwakwe…neminofu Yakwe iya kuulu
Kwakwe, yonse iminofu iya kuboko Kwakwe, ukwenda ukupita
mu matololo, nasenda ne mpaanga iyalubile pa mabeya Yakwe.
Oh, owe! “Nga cakutila Ine nomunwe wakwa Lesa twatamfya
ifiwa, ni cinshi ico abana benu batamfishamo fyena naco?” Oh,
aleluya! Owe!
66 Nacilungama, ukubwelela kwi sambililo:

Lelo lintu imwe…mwamona Yerusalemu
nashingulukwa na balwani,…
Nomba lekeni bena abo ababa mu Yudea babutukile

mu mpili; kabili lekeni bena abo abali pakati ka cena
befuma ukuya; kabili lekeni…bonse abo ababa mu
fyalo bengile…mukati.
Pantu ishi shili nokuba ni nshiku isha—isha

cilandushi, ukutila ifintu fyonse ifyo ifyalembwa
fingafikilishiwa.
Lelo kalanda kuli bena abo abakaba na bana, kabili

nakuli bonse abo abakalaonsha, muli shilya inshiku!
pantu kukaba ifyakukalifya ifyabulanda ifikalamba mu
calo, kabili necipyu cikaba pa bantu.
Kabili bakapona kumpela yalupanga, kabili

bakasendwa ukubatwala muli bunkole mu fyalo:…
67 Moneni ifyo cena cili icisuma pano Amalembo yalecibika
cena ica sontapo. Icintu cakubalilapo, “Ku kutwa kwalupanga.”
Iyi iyakulekelesha likaba libomba ilya maka. Mwamona? Lelo
ici cikaba ukupitila mukutwa kwa lupanga, kabili aba Yuda
bali nokusendwa muli bunkole mu fyalo fyonse. Cena tacakatale
aciba muli ilya nshila nakabili, bena bakalongana capamo mu
Palestine pa nshita iya kulekelesha. Mwamona? Ici cilesontelela
ku nshiku shilya ishapita. Kabili neco cilesontelelafye umwabela
ilyashi lya kale, ukwisa fikilishiwamuli iyo fye inshila.
68 Bena babatwele mu fyalo fyonse. Icalo conse icaba pe samba
lya Muulu ileelo, mulesangamo aba Yuda. Oh, ku calo conse!

Imwe mwaya ku China, kabili muli nokusanga aba Yuda. Imwe
nga mwaya ku Russia, muli nokusanga aba Yuda. Kabiyeni
kufilila ifinono, muli nokusanga aba Yuda. Abasalangana pakati
aka calo icili conse! Cinshi ico? Busesemo bwakwa Lesa. Lesa
aliciminike ico. Kabili balya aba Yuda fishibilo, munyina. Lintu
imwe mwamona bena…
69 Ine nalishiba bena baliba impofu kabili balisendwa, kabili
balibepekwa ne fintu fyonse, lelo bena babepekwe na Lesa
ukutila iwe na Ine twingakwata ukumona. Ico nacilungama.
Lelo Ine nalalanda ici mu mupashi wa busesemo, ukupitila
muli Baibele, ico, inshita yaba Yuda iyakubwelela ku myabo
naifika. Ee, mukwai. Ena akoseshe umutima wakwa Hitler,
ukubatamfya ukubafumya mu Germany; akoseshe umutima
wakwa Mussolini, ukubatamfya ukubafumya mu Russia. Ena
alebatamfya ukubafumya mu ncende shonse, kwati fintu Ena
acitilemu nshiku lintu Ena abafumishe. Kabili nomba lintu bena
baingile mu matololo mulya kabili bali abaipekanya ukwabuka,
cinshi icacitike? Lesa atandalile icalo ne fikuko ifikalamba ne
fintu. Ico Ena akesa bwekeshapo nakabili na babomfi Bakwe
nakabili, ifimuti fya mi olife fibili ifyamuli Esekele kabili pamo
na Mukusokolola 11. Ena ali nokubwekeshapo filya ifishibilo ne
fisungusho.
70 Lolesheni pali shilya shibili inte isha mu Kusokolola 11,
“Ine ndi nokupela amaka ku nte Shandi, kabili bali nokwisala
imyuulu mu nshiku isha busesemo bwabo, nangu ukutuma
ifikuko pe sonde umo shena shilefwaila.” Mwaumfwa, inte
shibili mu nshiku shakulekelesha.
71 Ine ninjishiba ukufundisha kwa nomba kwaba ukwakutila
“Uko nikulya ukwa Cipangano Cakale ne Cipya.” Ico cintu
calubana! Ico cintu calubana!
72 Cena te nte shibili, ico mukupwililika kubwela ukwakwa
Mose na Eliya. Kabili kuti mwamona kulya kunuma, nangula
umo pali bena…Mose, alifwile, lelo nikwisa uko aile? Ena
alibukile nakabili. Kabili Eliya alipilibwilwe ukwabula imfwa.
Ena ali nokufwa, pantu umuntu onse afwile ukufwa, eico ena
afwile ukubwela nakabili. Kabili apo epali inte shibili.
73 Nomba moneni:

Kabili bena bakanyantaula…Kabili bakafwa
kukutwa kwa lupanga,…(versi 24)…iya lupanga,
kabili bonse bakatwalwa muli bunkole mu fyalo fyonse:
kabili Yerusalemu akanyantaulwa panshi ku bena Fyalo,
mpaka…(Ameni!)…mpaka inshita ya bena Fyalo
ikafikilishiwe.

74 Cakusungusha, bushe teifyo, ukwishiba ukutila ifwe
twakwatafye inshita iyapimwa? Lesa efyo alandile! Inshita ya
bena Fyalo yaletelwemo pamo ne Mfumu Nebuchadnezzar. Oh,
ifyo camoneka bwino! Ninshita inga iyo Ningaposa pali ici, nipa

ma mineti fye ayanono! Lelo moneni, umuntu onse alefwaya
ilipusho lyakwe. Lelo, ilyo tucili pali ici, lekeni tutontonkanye
pali cena, pantu cena cili icakabilwa nomba, nomba line.
75 Lolesheni! Lesa atungulwile abantu, aba Yuda. Tabali
icalo, balifye abantu. Kabili bena tabatalileba i chalichi
ica ampanishiwa, bena balifye i chalichi icaitilwe ukufuma.
Takwatalile akuba akabungwe pakati kaba Yuda, bena lyonse
baletungululwa na Lesa.
76 Nomba lintu ukupitila mufikansa fya calo, mukuba icalo,
balefwaya ukuba…ukukwata i mfumu. Kabili Lesa abapele
i mfumu kabili ico tacatalile acibomba. Lesa e Mfumu yabo.
Lesa e Mfumu yesu ico nacilungama, kabili Lesa e Mfumu ya
Chalichi.
77 Nomba, moneni nomba lintu bena baiketwe nokubatwala
mu Babyloni pantu bena baeseshe ukupashanya ifyalo fya mwi
sonde. Wecikopewe icisuma ica chalichi ukwesha ukupashanya
i sonde kulya, kabili nokusendwa, ukutwalililapo nokwikala
kwabo—kwabo. I chalichi naco cikalafye cimo cine nga fintu
isonde licita, litwalililapo, nokucita kwati nga lyena, kabili
nefintu fyonse fimbi, kabili nokulanda ukuba i Chalichi. Imwe
tekuti mucite ico. Iyo, mukwai. Umweo wenu ulya umo wine
ulashininkisha ico imwe mwaba.
78 Ico imwe mwaba…Nga fintu Nacilanda mukutendeka,
ifyo imwe mwaba ku ncende kumbi kulya ico eco imwe
mulangisha pano. Ico imwe mwaba, ico umubili wenu uushifwa
nangu umubili wenu uwapacalo waba kulya, ico umubili
wenu uushifwa waba kulya ku ncende kumo kumbi ico eco
imwe mulangisha ukubwelela pano. Mu calo ca mupashi, ico
imwe mwaba, eco imwe mwaba pano. Nga cakutila imwe
mwatwalililapofye ukuba abamano yabipa kabili ngefyo mucalo
ca mupashi, imwe mwaba abamano yabipa napano. Nga
cakutila mucili mwalikwata umubi, akalumwa, nokutintana,
imwe mwaba mu calo ca mupashi pamo na fyena, fyena
filangisha ukubwelela pano. Lelo nga cakutila umuntu onse uwa
mukati aliba uwawamishiwa uwawama, ico cilangisha ukutila
iwe walikwata umubili kulya kwi shilya (uulolela) uyo uwa
wamishiwa uwawama, kabili wena ulacita ifyo fine mu mubili.
Bushe tamulemona? Mwamona, ifyo efyo caba. “Nga cakutila
ili hema lyapesonde lyaonaulwa, natukwata limo ilyo kale kale
ililelolela.” Mwamona?
79 Nomba, muli iyi nshita, inshita ya kulekelesha, ifyo caba
ukutila ici icakupashanya caku mubili, ukuipashanya ukwa
bwina Kristu kuli konse nokusakana muli Babyloni umo
umukalamba fye kwati nga fintu cacitike kulya kunuma. Kabili
basendelwe ukuya mu Babyloni. Bushe ico nacilungama? Kabili
Baibele itila, “Malaika uwakwa Shikulu aitile nokutila, ‘Fumeni
mu Babyloni, mwe bantu Bandi!’”

80 Icimfulunganya! Ici, “Ine ndi Baptisti. Ine ndi Methodisti.
Ine ndi Presbyteriani,” conse ico cimfulunganyafye. Tamwaba
ipusukilo muli ico nakalya.
81 Nomba, Nshilelanda ukutila abantu ba Baptisti tabakwata
ipusukilo, abantu ba Methodisti. Ine nshilelanda palwa ico.
Ine ndelanda palwa chalichi na maka yafikansa fya calo, cena
fikansa fya calo. Kabili ukulanda ukwa fikansa fya calo, pantu
iwe uli Methodisti, nangu Baptisti, nangu Presbyteriani, nangu
Katolika, takwata nangu cimo icakucita Neco. Lesa tacishiba
cena, kabili cena cili mu Babyloni ileelo. Kabili Lesa aleita i
Chalichi ukufuma muli bena bonse, ukufumyamo aba wama mu
mitima, ukupanga i Chalichi Cakwe. Ifyo ico caba icawama!
82 Kabili moneni, Ine kuti nalandapo icintu cimo pano ico
icinga sungusha, lelo nga cakutila—nga cakutila cena cili…
Kutikeni, nomba. Moneni ifyo Babyloni…Pali ico icacitike
pa…mu—mu Babyloni, lintu ukutitikisha kwaletelwe pali
bakapepa abacine. Ibukisheni, abanonofye, Shadraki, Misheki,
na Abednego, na Daniele, aba mu—aba muli bakapepa aba
cine balya abaile muli bunkole, lintu Lesa abetile bena uku—
ukulangisha icine cine imisango yabo, ifyo yena yali. Bena
babapatikishe mukupepa akalubi. Bushe ico nacilungama?
Ukupepa utulubi! Bena babapatikishe ukwingila mukupepa
utulubi, kabili bena bafukamine akalubi. Kabili nga cakutila
bena bakene ukucita ico, bena balepakaswa.
83 Oh, wecikopewe ico mwingafumya muli Daniele,
Ukusokolola, ukubika ifyo pamo kabili nokulangisha ukupitila
mu Malembo ukutila i Chalichi cileesha ukwisa mu musango
umo wine uwakupakaswa ilyo Cena tacilaitwa ukufuma. Uyo e
musango untu i Chalichi ca bena Fyalo cikaletwamo, uyo wine
emusango untu i Chalichi ca bena Fyalo cili nokufumishiwamo.
Nga filya fine cena caingilemo efyo cena cikafuma.
84 Kabili lolesheni ifyo ena amwene icipasho. Kabili nomba,
ibukisheni, icipasho…Nomba, ino ni ncende yamu ng’anda
nomba. Lolesheni, Ine nalicetekela ukutila icipasho ico
i Mfumu Nebuchadineza yapangile cali cakwa Daniele,
umuntu uwa mushilo. Nga cakutila imwe kuti mwamona, i
Mfumu Nebuchadnezzar kale kale yaitile Daniele, yaitile ena
“Belteshazza” (ico icali akalubi kakwe), kabili ena apangile—
apangile icipasho, kabili takwali nangu umo panuma yakwa
Daniele uyo uwaposelwe muli iyi ininga ya nkalamo, nefyaba
ngefyo, kabili atile, “Takuli nangu umo uufwile abombela tulesa
tumbi, kabili nefyaba ngefyo, lelo kano Lesa wakwa Daniele.”
Ico cali limbi cipasho ica muntu wa mushilo, icabumbwa
icikalamba, kabili nomuntu onse ali nokufukamina kuli ici.
85 Lelo i Chalichi, Shadraki, Misheki, na Abednigo…Daniele
ukuba intungulushi, nga fintu Kristu aba Intungulushi ya
Chalichi.

86 Kabili bena bafukamine kuli ici icipasho kabili nokupepa
icipasho. Moneni! Kabili imwe moneni, muli shilya inshita,
Daniele alifye tondolo. Ameni! Oh, kabili Ine ndesubila
mwalaumfwa ici. Daniele alifye tondolo. Ukuleka bena…bena
bali nokupanga ubusalo bwabo.
87 Mu bushiku…mukuya ukufuma inshita ya bena Fyalo, kuli
nokuba icipasho, kabili no muntu onse ali nokufukamina kuli
ici icipasho nokucipepa. Nangula cena cingaba ica mushilo
nga fintu cali, imwe tamufwile ukupepa icipasho (ukupepa
icipasho).
88 Nomba, moneni. Oh, owe! Ukufika ku mpela, Daniele
aingilemo nakabili. Ifyo cali icakusungusha! Bulya ubushiku
ku mutebeto uukalamba uwa banakashi aba yufishe nefyaba
ngefyo, kwaishile Icilembo pacibumba, “MENE, MENE,
TEKEL, URPHARSIN,” icapindeme pa cibumba. Kabili
ukwilula, takwali nangu umo uwakupele, cena calembelwe mu
ndimi ishishaishibikwa. Takwali nangu umouwapilibwile Ico.
89 Bena baile nokuleta bakasambilila babo abasuma. Bena
batile, “Ifwe tatwishibe.”
90 Baile nokuleta bonse aba fyamalele yabo nabakasambilila
wa ntanda bonse batile. “Ifwe tatwishibe. Ifwe tatwishibepo
nangu cimo palwa Ico. Ifwe tatwatala atumonapo ululimi lwaba
ifyo, tatwatala atumfwa ulwaba ifyomubwikashi bwesu.”
91 Lelo kwaliko umuntu! Lesa alikwete umuntu Wakwe,
Daniele ali palya. Atile, “Kabiyeni muye muleta,” atile, “pantu
uMupashi wakwa Lesa wikala muli ena.”
92 Eico Daniele aishile palya, atampile ukubelenga nokwilula
lulya ululimi ulwali pa cibumba, kabili ena apele…Ukwilula
kwali shani? Iyo, “Oh, ube uwapalwa iwe, O we mfumu, wikale
umuyayaya.” Lelo pamo nge ngano, ishishapya, kwali ukukana
ena, atile, “Iwe naupimwa paca kupiminwapo kabili nausangwa
uwa mulandu.”
93 Lolesheni, iyoine e nshila imoine. Iyo ica Maka yacilamo
caletelwe mu bufumu bwa bwna Fyalo, eico ica Maka yacilamo
cilefumyamo ici ica bena Fyalo. Ubufumu bwaletelwemo
ukupitila muca Maka yakalamba, kabili cena cili nokuya
ukufuma ukupitila muca Maka yakalamba. Ifibumba fya
Yerusalemu fikanyantaulwa, fikaba…fyena fikaba…“Abena
fyalo bakekata cena mpaka inshita ya bena Fyalo ikapwe.”
NombaLesa akapilibukila ku ba Yuda. Ameni! Oh, owe!
94 Oh, ba cibusa, Ine kuti nafwaya twakwata ico icalungama
icaba icisuma. Bushe imwe tamulefwaya? Twakwata umulungu
umo pali ilyo limo isambililo, mwamona, eico pakutila ifwe
twapitulukamo bwino bwino muMalembo.
95 Ico, moneni, kutikeni—kutikeni mumfwikishe ico Ena
alandile. “Yerusalemu akaba uwanyantaulwa panshi ku bena

Fyalo mpaka inshita ya bena Fyalo ikapwe.” Ukusansa ukwa—
ukwa Tito, nomba kwaishilemo, ukutwalwa mu Yerusalemu.
Atile, “Nomba—nomba, imwemwalyumfwa palwa ca muselu ico
icipanga ubonaushi?”

“Ee.”
“Ukuba, ico e lintu abena Fyalo bakesamo.”
“Ee, ifwe natukutuluka ico,” efyalandile abasambi.
“Nomba, abena Fyalo balikwata ubuteko bwabo nomba.”
“Icine cine.”

96 “Yerusalemu pesamba lya buteko bwa bena Fyalo nomba?”
Ee, mukwai! Abena Roma. Bena bali nabakwata ubuteko
mu—mu Yerusalemu. Kabili cena catampile kulya kwi shilya
ukupitila mu camuselu ico icalepanga ukonaula ico Daniele
alandilepo.
97 Nomba Ena atile, “Ilya nshita ili mupepi, pantu bena bali
nokonaula ili i tempele nokubikapo Omar iya ba Moslemu, cena
cili nokwiminina pa ncende imoine pano, abakwa Mohammed,
abena Fyalo. Kabili cena cili nokwiminina palya pene.”
98 Abenafyalo cilepilibula “abashacetekela.” Abo abashali
i Chalichi, nomba. Abo ebali abena Fyalo, mwamona,
abashacetekela. Nomba, kabili ico cili nokwiminina mpaka
inshita ya bena Fyalo ikapwe. Nomba lintu inshita ya bena
Fyalo ikapwa, Cilolo mukalamba akemininako abantu (Uyo ni
Kristu) pa nshita iya kulekelesha.
99 “Aishile kuli Ena,” muli Daniele, “Untu umushishi wakwe
wali uwabuuta na masako ya buuta,” kwati fintu tumona
Ena mu Kusokolola 1, “ku Mukote wa nshiku. Kabili no
Bupingushi bwabikilwe nama Buuku yaiswilwe. Ama buuku”
(ayengi) “yaiswilwe kabili no muntu onse apingwilwe ukufuma
muma Buuku, ne fintu ifyalembelwe muli yena.” Lolesheni,
ama Buuku yaliswilwe, “Ena amwene Ena aleisa, kabili na
makana ikumi ukutamushapo na makana ikumi yapyungile
Ena.” Abashila baishile pamo na Ena. Bushe ico nacilungama,
muli Daniele? “Kabili ama Buuku yaiswilwe,” ilyo e Buuku ilya
myeo yenu, “kabili muntu onse—kabili umuntu onse apingwilwe
ifyo fine, umubembu, efyo apingwilwe. Kabili i Buuku limbi
lyaiswilwe,” ilyo ilyali li Buuku lyaMweo, “kabili no muntu onse
apingwilwe.”
100 Nomba moneni, lyonse muleibukisha, casendelwa cena muli
fitatu. Nga cakutila imwe tamuli, imwe mufwile ukushininkisha
ukutila kuti mwaba abasakanishiwa. Kwali imitundu itatu iya
bantu abafyelwe pe sonde; kwali imitundu itatu mukutendeka;
kuli nokuba imitundu itatu kumpela. Cinshi…
101 Yesu abwelele na makana ikumi ukutamushapo na makana
ikumi, abalepyungila kuli Ena. Muleibukisha ena atile, “Bushe
cena te cintu icinono icakutila imwe mwabula…nangu icintu

cimo icishaseka ukubula umulimo wenu namafya yenu ku
mafunde, bushe imwe tamwaishiba ukutila Abashila bali
nokupingula i sonde?” Aba Shila bali nokupingula i sonde!
Alleluya! Ine ndetontonkanya pali ico, owe! Ukumona Ena
aleisa kwi shilya, no Mulopa uwasambwa panuma ya myaka
Ikana limo, ubulubulo kabili nabalubulwa aba munkulo shonse
nabeminina mu Kubapo Kwakwe. Na Bwinga uwasambwa u
Mulopa!
102 Teabofye beka ababa abantu abasuma, bena icine cine
bali nokupusa ukubuka kwakubalilapo. Baibele Yatila, “Kabili
abashalako abafwa baikele mpaka imyaka ikana limo yapwile.”
Bushe ico nacilungama? Abo bali nibalya abo amashina yabo
yalembelwe mwi Buuku lya mwana wa Mpaanga ilya Mweo lelo
bakene ulubatisho lwaMupashi waMushilo.
103 Abasalwa fye beka ebakengilamuli ilya nshita. Abasalwa fye
ebakaba—ebakaba—ebakaba mu myaka Ikana limo. Oh, nomba,
munyina, tufwile ukuba abantu bamusango shani? Ine ndefwaya
ukwikala ukupita mu myaka Ikana limo! Lekeni tubike lubali
icafina kabili nolubembu ulo ulutucululusha ifwemukwanguka.
Nga cakutila umuntu alanda icintu cimo icalubana nangu
acita icintu cimo muli iyi inshila, mupepeleniko ena kabili
twalililenipo ukulaya. Lekeni inshila yenu imo ibikwe ukulola
kuli Lesa. Nga cakutila tapali nangu umo uwasanga ico, iwe
usange ico! Pantu kuli nokuba Uwasalwa uyo uukekala ukupita
mu Nkulo ya myaka Ikana limo kabili akengilamo nokufuma
pamo na Kristu pa myaka ikana limo, kabili nomba bena
bakaya mu Bukata pamo na Ena nokubwela nakabili. Lintu
ukubuka kwa babifi kukaletwa, nomba imyaka Ikana limo
ikabikwa…Panuma imyaka Ikana limo yapwa, nomba Kristu
ali nokusumbulwa pamo ne Chalichi, kabili pa mpela ya myaka
ikana limo Ena akabwela pamo ne Chalichi.
104 Kristu aisa imiku itatu. Umuku wakubalilapo, Ena aishile
mukulubula i Chalichi Cakwe. Bushe ico nacilungama? Umuku
wa cibili, Ena aisa mukupokelela i Chalichi Cakwe. Umuku
wabutatu, Ena aisa pamo ne Chalichi Cakwe. Mwamona? Ena
aisamukulubula Ena; Ena aisa mukusumbula Ena nokusendwa,
munshita iyafikuko ne fyaba ngefyo; abwela ukwishila imyaka
Ikana limo, aikala ukupita mumyaka Ikana limo.
105 Kabili nomba i Mfumu iikalamba na Namfumu baisa panshi
ku Bupingushi. U Bupingushi ubwa pa Cipuna ca Buuta
bwabikwa kabili namaBuuku yaiswilwe. Kabili palya paiminine
abalubulwa, i Chalichi ica Mupashi wa Mushilo icafyalwa
cipya icakwa Lesa wa Mweo, naciminina palya mubusuma
Bwakwe ukupingula. “Ama Buuku yaiswilwe, ubupingushi
bwabikilwe kabili no muntu onse apingwilwe ifyo fine,” uyo
uwali umubembu. “Kabili ne Buuku limbi lyaiswilwe,” tekuli
NabwingawaMupashiwaMushilo, ena tali nokusenda ico pantu
Ena ninshi ali Mukusumbulwa.

106 Nga cakutila iwe nawisulamo na Mupashi wa Mushilo muno
lucelo, kabili na maka yakwa Lesa yaleenda muli conse ica mu
mubili obe, cisuma nshi ico cena cingacita kuli iwe ukwiminina
mu Bupingushi? Iwe walipingulwa akale, kabili walipokelelwa,
nokwisulamo, kabili kale kale—kale kale uwasumbulwa mu
fifulo fya mu Myuulu pamo na Kristu Yesu. Tekutila iwe uli
nokuba, iwe uli nomba, nombaline uwaululwa!
107 “Bonse abo Ena aitile, Abalungamike; bonse abo Ena
alungamike, Abakatamike.” Kabili umuntu onse uwalubulwa
muli lino sonde muno lucelo, uyo uwaba pesamba lya Mulopa
wakwa Yesu Kristu, uwaisulamo na Mupashi wa Mushilo,
nakwataUmweo wa muyayaya kabili tekuti onaulwe, kabili ena
kale kale ali mufifulo fya mu Myuulu pamo na Kristu Yesu,
kabili takatale engila mukusekwa. Kale kale alilubulwa! Bushe
ico tecisuma? Mwamona? Kale kale alilubulwa, uwaikala mu
ncende shamuMyuulu pamo na Kristu, kabili umu-…kale kale
alikatamikwa, kale kale alikatamikwa!
108 Mwatila, “MunyinaBill, busheAmalembo yalanda ifyo?”
109 Yesu alandile ico, nangu Amalembo yalanda ico, nangu
bakalemba. Paulo, atile, “Bonse balya aboAlungamike, Ena kale
kale alibakatamika. Bonse balya Alashikile libela, Abamwenene
libela; bonse abo Ena amwenene libela, Abalungamike; bonse
balya abo Alungamika, Ena kale kale alibakatamika.” Cinshi
ico? Oh, owe! (Njeleleniko.) Kale kale alibakatamika! Nomba
nga cakutila ifwe twalisulamo na Mupashi wa Mushilo, ifintu
fyesu nemibele yesu fyena kale fyaliba ifyabakililwa muli Lesa,
kwaliba umubili uwa katamikwa kale kale uulolela, kabili iwe
ufwile waya muli wena lilya linefye uyu wafumapo. Bonse balya
abo Ena alungamika, Ena kale kale alibakatamika!
110 Ico Ine nacilalanda pakashita akanono akapitapo, nipafya
kukana no kusumina. Ndekabila nga Nalikwete amasambililo
ayalinga ayakuleta ico bwino nokucilenga ukuba icamano kabili
icaumfwika kuli imwe, lelo Ine tekuti fye nsange ico. Ninjishiba
ico Ndelandapo, lelo tekuti Ncipele mu musango Ndefwailamo
ukucita.
111 [Pali tepu tapali amashiwi—Kale.]…Bemba Wakashika ne
fintu fyonse bena balelanda. Ifyakubomfya fili palya, aba
Yuda, abakankala icine cine, nomba filya ifintu fimo fine fili
nokonaula inkambi yabo nombaline. Ee! Bena bali nokwisa
bwino, mu misumba ya mwi sonde. Russia ali nokwisa, nokutila,
“Tufwile twaya kuli filya ifintu. Ifyo ni uranium ne fintu
fyonse kulya, ifwe tufwile twaya nokuya senda filya.” Kabili
lintu bakaya, nomba ikaba ni nkondo ya Armageddoni. Ico
cikaba kwati lintu Lesa aiminine kwati fintu Acitile mumupoka
poka ku bana abakwa Israeli nokulwa nakabili. Lelo ico cili
nokucitikampaka inshita ya bena Fyalo naipwa.Kabili lintu ilya
inshita ikapwa, ena akaputulwa.

112 [Pali tepu tapali amashiwi—Kale.] Nomba kwi tontonkanyo
lyandi ilyaicefya, we muntu umutemwikwa wewaipwishe ili
ilipusho pano, kwi tontonkanyo lyandi ilyaicefya palwa ici:
10. Nibanani aba amapaka ayali muli shilya inshiku?
113 Nomba, Yosephus kulya…Ifyo fine, Nalishiba, i chalichi
cesu, imwe mwabafye kwati nine. Ine—Ine ndi wamu grade
sebeni iishaba nangu cimo kabili Ine—Ine nshisakamana
palwa masambililo nefintu. Ndetontonkanya cena bucingo
ubukalamba nganshi ubo i Mbila nsuma tayatala aikwatapo.
Lelo cibe, inshitafye shimo, Ndabula ibuuku nangu yabili.
Nomba, imicitile yandi pamo na bantu kwati ine palwandi,
ifwe bonse twabafye pa mulongo umo wine, twabafye abantu
ababafye. Kabili Ine ndatotela apakalamba. Baibele Yatila,
“Abantu abashaba nangu cimo bamumfwile Ena ne nsansa.”
Abantu abaikala bwino, nomba kwali ibumba limbi, lelo abantu
abafye fye…Abantu ababafye balabutukila ku bantu kwati ifyo
ifwe twaba, abantu abatemwa Lesa kabili tabakwata ifingi ifya
muli lino i sonde, balikwata abana babo ne ndupwa shabo, ifwe
twalitemwaLesa kabili twalitemwa ukuya ku chalichi, nokupela
ifya—ifyakufwala fyesu ukufifumya pamibili yesu pamulandu
waBufumuBwakwe, ifintu fyonse kwati ngefyo. Twalimutemwa
Ena, ifwe tuli nokucita icintu icili conse, abo e bantu fye fye
abamumfwile Ena. Kabili cena cabafye munshila imoine ileelo,
abantu fye fye bamumfwile Ena nensansa.
114 Nomba, umuntu umukankala alikwata ifintu ifingi ifya mwi
sonde ifyaku tontonkanyapo, mwamona. Kabili—kabili umuntu
umwine mwine kulya untu iwe tawingacita icintu nangu cimo
pamo na ena, mu ncende ishaonaika, ena tekuti aposeko namano
kuli Ico. Lelo abantu fye fye bamumfwile Ena ne nsansa.
115 Kabili nomba muli Yosefa, mukulemba kwakwe atile…
Nomba, pano pali ukwilula ukwa ifi “abana bakwa Lesa”
ababulile abana abanakashi aba bantu. Ena alanda ukutila
“Imipashi iyaponene iyali pe sonde…”
116 Nomba, imwe mwalishiba…mu Kusokolola, mu chapitala
11, nangu, muya 7, iyo, njeleleniko…icipandwa ca 12 ica
Kusokolola, umwanakashi ukwiminina mukasuba. “Iciswango
icing’wena icikulu cabikile umucila waciko ukushinguluka
fibili pali fitatu ifipandwa fyantanda nokufitintila kuisonde.”
Ifwe tulemona ukutila Satana, mukutendeka, abikile ubufumu
bwakwe muncende shakukapinda kakukuso ukuti bube
ubwawamisha ukucila—ubwaka Mikaele, kabili kwaliko i…
elyo ena apangile ubulwi mu Muulu. Kabili ena atintile
ifipandwa fibili pali fitatu ifya fibumbwa fya bu malaika pamo
nankwe. Bushe ico nacilungama?
117 Ulya e mulandu wine twabela fye abanono. Ndepilibula
i—i—ulubali…ulubali ulunono ulwa bantu muno lucelo, mu
ciputulwa ca bwina Kristu, abantu abafyalwa ku Mupashi wa

Mushilo, pantu bena bali mu—mu—muciputulwa icinono. Ico
nacilungama.
118 Kabili nga mwaloleha imipashi iyo iyaishile ukufuma mu
Kutendeka no kutendeka ukwima, moneni lilye bumba ilya
cine, ukupepa ukwapulishamo ukwa chalichi. Lolesheni kuli
cena kunuma kulya muli Kaini, lolesheni pali cena ileelo.
Caisa mukati, casela ukupita ukwingila muba Fariseo. Kabili
kwaba ifiputulwa fibili ifya bena, umu Fariseo na ba Saduke.
Mwamona, ukusela ukuya fye pantanshi, kabili lolesheni pali
cena ileelo muli bu Katolika no kusela ukukalamba ngefyo,
incende ishisuma nganshi.
119 Ukuba, lolesheni kuli Abele no mwana wa mpaanga
umunono, mwamona, uwaseka fye. Lolesheni kuli cena mu
nshiku shakwa Yesu. Lolesheni kuli cena monse mukati ka
Malembo ilyo mule cisesha ukutwala kumulu, ukumona ifyo
caba. Ifwe tuleikala fye muli bulya bushiku ukutila ilyo Lesa
aita i Chalichi Cakwe ukuya fye ukupita. Akamushilwa akanono,
akamushilwa akanono akakashika akaisapita muli Baibele,
inshila yonse, iya bantu abasambwa noMulopa.Moneni!
120 Nomba, aba “abana baume bakwa Lesa,” kwi
mukutontonkanya kwandi, tekutila, tekwesha ukukana
suminishanya nangu ukuba uwacenjela nangu ukutila Yosephusi
taishibe ifyo alelandapo, lelo ena ali umuntu nga fintu Naba.
Te mulandu bwa bwingi bwa masambililo ena ali, ena ali fye
umuntu. Kabili icintu cimo ico akwete, abelengele amalembo
yakale, kabili ngefyo, nefintu fyakale, kabili na fimbipo, lelo ena
takwete ukucilapo pafyo twakwata ileelo, Mupashi wa Mushilo.
Nomba, ena aleya fye ukupitamumano ya cifyalilwa.
121 Lelo tulesenda cena ku mano aya bumupashi. Balya “abana
baume bakwa Lesa,” ilyo, ukutila bena bali fibumbwa fya bu
malaika. Ndecetekela bena efyo baba. Kabili Ni—Nincetekela
ukutila i…
122 Nomba, Yosephusi asosele icintu cimo cine, lelo atile,
“Baipatikishe no kuipatikisha mu mubili wa buntu, kabili
basendele abana baume…kabili—kabili basendele abana
banakashi ba muntu.” Nomba, ifwe tuli ibumba ilyasakana; tuli
abapusana panomuno lucelo, abaume, banamayo, na bakashana
abanono na balumendo, kabili Nalanda ici icakuti bomfwikishe.
Lelo ilyo…Ena alesosa ukutila “Ilyo balya bamalaika bamwene
ukukabila kwa banakashi, ifyo abaume baikele na banakashi,
ukutila baliipatikishe abene mu mubili wa buntu. Eico…kabili
bena basendele kuli bena abana banakashi bamuntu.”
123 Ukuba, Nsha—Nshacetekela ico. Nalicetekela ici, ukutila
bena balifyelwe kulyamuKenani, kabili bena bafyelwe ukufuma
mwi—mwi bumba lyakwa Kaini ilyo lyatuminwe ku mpanga
ya Nod. Kabili alikwete ululembo pali ena icakutila takwali
nangu umo uwinga mwipaya, pa mulandu wa mibele yakwe

iya kwipaya, ukwipaya munyina. Lelo nga, mwamona, nangula
bena Israeli basangile bamo balya bantu ilyo baile kulya lubali.
Bena bali abakulu nganshi, kabili atile, “Ifwe twamoneke nge
fipaso, kulubali lwabo.” Bushe co cishinka? Imyaka imyanda ne
myanda panuma, kwaliko abakalamba, abaume abakulu, abantu
abakalamba. Kabili limo limo bayashula ifi—ifitumbi fyabo,
kabili basangile ukutila bali abaume abakalamba.
124 Nomba uko Ndemona ici uko cafuma. Nomba, apa pali
ilinono isambilisho lyandi nomba. Bantu bamuchalichi,
mwamona. Ndetontonkanya ukutila Kaini ali mwana wakwa
Satana. Ninjishiba tamulesuminishanya na cilya, ichalichi candi
cine cilacita. Lelo cilifye…MpakaLesa anangisha icapusanako,
Ndi—Ndi nokucetekela icintu cimo cine, mwamona, ukutila ena
ali mwana wakwa Satana. Pantu tekuti Mbike ulyo uushashila,
umupashi wa bukepaya ukufuma kuli Lesa. Iyo, mukwai. Ena
alingile ukuba panuma ya bawishi, kabili na bawishi bali ici…
apa, ilyo Satana afikile pa nsoka.
125 Kabili insoka tayali icakukulika, icitipu ecamupangile
ukuba icakukulika. Ena ali fye ngo muntu, ena ale endafye
ubwiminine. Kabili ena ali noyu umwanakashi kulya, kabili ena
acitile ubu bucende no kuleta umwana wakwe uwakubalilapo
uyo uwali ni Kaini, icifyalilwa cakwa wishi. Kabili Ndecetekela
ukutila cilya ciswango caleiminina ngomuntu, kabili ale enda
ubwiminine, kabili uko eko aba amapaka yakalamba yafuma.
Ee, nifyofinefye. Nomba, ilyo e tontonkanyo lyandi ne mwine
kabili Ine—Ine kuti nalufyanya. Ilyo e tontonkanyo lyandi,
mwamona. Lelo bena bali abantu abakalamba.
126 Kabili nga mwamona, Lesa ukwiminina kulya ku cinso
cakwa Adamu na Efa, Ena atiile, “Ine nakufumishe mu lukungu,
nikulukungu iwe ukabwela. Ine…
127 “Kabili pantu iwe waleta iyobe…waumfwile ku cobe…
iciswango mucifulo ca mulume obe, ukutila mwalisendele
umweo ukufumamwi sonde, uli noku ubweshamwi sonde.”
128 Kabili Atile, “We nsoka, amolu yobe yafumako, mwamona,
tauli nokwenda ubwiminine nakabili. Kabili tawabe iciswango,
walaba icakukulika nomba. Kabili pe fumo lyobe epowakukaya,
kabili ulukungu elukaba icakulya cobe.”
129 Palya epo Ndetontonkanya ukutila balya…Kaini, panuma
ya cifyalilwa ca cinama icaikele pamo…kwati ni nama, kabili
caikele noyu mwanakashi nokukwata umwana uyu, uyo uwali
citika icinama kabili uwapala umuntu, umuntu umukalamba.
Kabili nomba aile kulya nabana bakwe batampile ukufuma
muli ena, kabili nomba ifinama, ulunkumbwa lwakulungana
nga wishibo mukutendeka, cilya cinama calunkumbwa
lwa kulungana lwasangilwe mubana banakashi nefintu, no
kubasenda abana banakashi ba bantu. Ico nacilungama.

130 Kabili cinshi caletele aba bantu, mucine, caishile ukupitila
muli cilya icitoto cimo cine ico cali ni iyi mipashi iyapona
iyo yaishile pa bantu. Ibukisheni, imipashi imo ine iyo yaikele
kunuma kulya, ileelo…eikala ileelo.
131 Lolesheni kuli cena ileelo! Ukuba, natukwata abantu muli
cino calo abo abali…Nomba,Nshili…Ici, NdimwinaAmerica,
namwishiba ukutila efyo Naba. Lelo lekeni mwebe, cino calo
icabipisha kunse ka Paris, France, kabili Nalishiba pancende
mwisonde. Cena caliba icabipa!
132 Mulandu nshi, nangula abantu aba kutali, mu Africa,
mu—mu Sweden kabili…kulya lubali, batila, “Bushe nicinshi
calubana naimwe mwebantu baku America, bushe imwe bonse
tamwakwata umucinshi ku banakashi benu? Panyimbo shonse
pamulabasa, fimo ifyapala ifyatapa, inyimbo shamusalula
kuli banamayo. Bushe tamwakwata umucinshi kuli banamayo
benu?”
133 Shonse inyimbo shesu shaba palwa banakashi, nangu
ubulalelale no lunkumbwa, ne fintu ngefyo. Ni pa mulandu
ciwa aliikatilila kuli cena. Ico cintu calungama nganshi.
Hollywood Uwakale nafitunshitunshi ne fintu fyonse filefumya
ulya umusalula ne fintu ifishashila, bakaya ku fyakupashanya
ifya kale ifipya ne fintu fyonse ifyashala. Ifintu fyonse banakashi
bafula nangu icintu cimo. Ifyo ni bwino bwino fye ifyo catendeke
mukutendeka, nokupwamumusango umowine. Cena cansoni!
134 Kabili umongololo wa calo icili conse nibunamayo, ilyo
caisa ku mibele isuma. Kabili mwaputula bunyina, mwaputula
icalo cenu. Ifwe twalifika pa cifulo ileelo mpaka abanakashi
besu…balepepa fwaka, ne fintu ngefyo, no kunwa whiskey, no
kulaangala, kabili cena—cena ca musebanya!
135 Umulumendo ukwesha ukusanga umukashi uwaba
nacisungu, iyo misango isuma ena afwile ashinguluka lumo
icisuma, icinono, ichalichi ca Mupashi wa Mushilo, mupepi,
ukusanga umo; kabili ico nacilungama bwino bwino, uko
umwaume amusunga mufintu fyaba ngefyo, uwakwata amano
ayasuma pali ena.
136 Iwe limbi kuti watontonkanya ukutila ico califulungana,
lelo, munyina, mukacimone no kucisanga, kabili mukamone nga
cilya tacili Icine. Cena camusebanya! Cisuma.

Bena bali abana bakwa Lesa abo abali pa…Nomba, ico, Ine
kuti nalondolola iyandi…Ilyo—ilyoNaishiba nga…
137 Nacikwata ilipusho limbi ileelo, batila, “Mulandu nshi,
Munyina Bill, Baibele itila Efa atile, ‘Nalikwata umwana
ukufuma kuli Shikulu.’” Ico nacilungama bwino bwino. Ena ali
nokufuma kuli Shikulu. Shikulu e Kabumba fye eka uwabako.
Ena…Lesa abumbile ciwa. Musango nshi caba ifyo? Lesa
abumbile ciwa. Lesa abumbile malaika onse uwapona uyo
uwabapo. Bushe ico nacilungama? Mulandu nshi, mucine. Kulya

kwali ukusala kwabo, te Kwakwe. Ena alimibumbile imwe, ni
cinshi ico mulecita palwa cena? Imwe mukapingulwa cimo cine
ngefyo baba. Mwacimona ico. Mucine!
138 Aba bali abana baume bakwa Lesa, lelo bena baliponene
ukufuma kukusenamina kabili baliishile muli aba bantu
aba ciswango, nokubutuka nolunkumbwa. Ilyo bamwene
abanakashi, babasendele fye. Mulandu nshi, bacili pano.
Ubulalelale bwa America bwaisulamo…Umuntu ukwabula
Umupashi wakwa Lesa, kuti baposa akanya ukukafumya
muminwe yakwa nyina nokulungana nako. Ukwabula Lesa,
ena tali—ena tawama ukucila iciswango. Ena acili alikwata
cilye ciswango, icifyalilwa ca bulamolesa. Kabili umwaume
na…Batila bukapepa bulamusenda, ukusosa ukutila abantu
balifulungana pali bukapepa. Bukapepa ecintufye ceka ico
cingapela umuntu amano yakwe ayalungama, cilya caba,
bukapepa bwakwa Yesu Kristu.
139 Ine kuti nashininkisha ukupitila muli Baibele ukutila
imwe tamwaba mu mano yenu ayalungama mpaka mwasanga
Kristu. Ico nacilungama. Ico cintu cakosa nganshi, lelo kuti
Nashininkisha ico ku Malembo. Ico nacilungama. Musanguka
ababunama, mu lunkumbwa, ne fintu fyonse, mpaka mwasanga
Kristu Yesu. Ena ni Umo umusuma.
140 Nomba, Ndesumina ukutila abantu balabelenga
nganshi, kabili esheni ukuya apatali nganshi, kabili esheni
ukutontonkanya na maka nganshi, kabili inshita shimo
balakwata amatontonkanyo ukufulungana ne fintu pa mulandu
wa kubelenga palwa kwa Shikulu. Mufwile ukuleka ico!
Imwe tamulingile ukucita ico. Icintu fye ceka ico mulingile
ukucita kuwila mucitemwiko na Ena, kabili twalilileni fye
uku Mutemwa. Ameni. Tekwesha ukusunkila muli cimo nangu
ukuipanga wemwine icintu ukuba cimo ico tawaba, twalilileni
fye ukuya pantanshi no kuleka Lesa amubomfye mu musango
Ena alefwaya ukucita. Ipelefye we mwine, ukuibika we mwine
no kwenda, uwa nsansa, ukulaimba, ukusangalala. Uyo e
musango.
141 Baibele itila, “Ifintu fyonse fibombela pamo ku busuma
kuli abo aba Mutemwa,” eico benifye abashininkisha ukutila
mwali Mutemwa, cilya ecintufye ceka ico mulingile ukwishiba.
Ameni! Temweni fye Ena no kutwalilila! Tileni, “Shikulu, Nali
Mutemwa,Mwalishiba ukutila Nali Mutemwa.”

“Iwe walitemwa ici?”

“Iyo,Mukwai. NaliMutemwa, Shikulu.”Mwamona?
142 Mwatila, “Ukuba, bushe taulefwaya ukuba…Bushe teti
utemwe ukuba kashimikila umukalamba? Bushe teti utemwe
ukuba ici?”

143 “Iyo. Nomba, Shikulu, cinshi…Nga Mulefwaya ine ukuba,
Nkacita. Nga cakuti Tamulefwaya, Ameni. Nkaba pano pene,
ukubafye icakunyantapo pano pa chalichi.”
144 “Ukuba, nomba, Ndecetekela nga wacita icintu cimo nga ifi
abantu kuti batontonkanya ifingi ukucilapo pa chalichi cobe.”
145 “Nshilesakamana ifyo abantu batontonkanya, Ndefwaya
ukwishiba ifyo Imwe muletontonkanya, Shikulu. Ndi—Ndi no
kwikala fye pamo na Imwe, ifyo Imwe mwanjeba ukucita.
Nalibatemwa bonse, mucine.”

“Ukuba, nomba, nawishiba Nkashi Wakuti-na wakuti, iwe
tawamutemwa.”

“Ee, Ndacita, Shikulu. Ee, Ine mucine ndacita.
Nalimutemwa ena.”

“Mulandu nshi?”
146 “PantuMwali mutemwa, kabili Muli muli ine. Kabili Ningile
ukumutemwa, pantu ni Mwe muli ine ukumutemwa kunse ka
ine.” Whew! Ico cili nokucikwata.
147 Lelo Ndetontonkanya ukutila ico cali filye finama ifyo
fyaponene mulya, cilya ciswango ica lunkumbwa ico caponene,
mwamona.
11. Bushe “abana baume bakwa Lesa” cipilibula ba Malaika

nangu imipashi ukufuma ku Muulu?
148 Lilya lyali ilipusho lya muntu. Cisuma. Ndecetekela ukutila
tabali ba Malaika. Mwamona, bena bali fibumbwa, “abana
baume bakwa Lesa,” nga fintu Amalembo yasosa. Te ba
malaika, bena bali abana bakwa Lesa. Kabili bena bafumine
ku Muulu ukwisa pe sonde, kabili balibikilwe mu mubili; te
“kuipatikisha abene mu mubili,” Ndecetekela umubili onse
ufyalwa ukupitila mu kukumana kunse kwa kwa Yesu Kristu.
Ndecetekela Ena e Cibumbwa fye ceka ico catalile ukuba,
Yesu Kristu. Kabili Nsha—Nsha suminishanya na Josephusi pali
ico, pali ulya umukalamba walyashi lyakale. Lelo Ndecetekela
ukutila bena bali fibumbwa ifya kupapusha ifyo fyaishile ika
no kwisateka umupashi wa muntu. Kabili Ndecetekela bali
muno mwine nomba ileelo, bacili baleenda ukushinguluka mu
Jeffersonville ileelo, bamo bene ababunama, abalunkumbwa,
imiipashi iyabulalesa, ukwikalamulyamwinemubantu. Nomba,
ubushiku bumo aba bantu bakafwa; kabili nga kuli inkulo imbi,
bena bakabwela pali bena.
149 Ibukisheni, Lesa alasenda umuntu Wakwe lelo te Mupashi
Wakwe, uyu e Mupashi wa Mushilo umo wine uo bapokelele pa
Pentecosti.
150 Ena ni ciwa umo wine (mumibele ya bukapepa) uwacushishe
Kristu, ni ciwa umo wine uyo uli mu chalichi ileelo,
ukufwala imingila itali. Kabili bena tabalingile ukufwala…
Nshilepilibula umwingila pa mibili yabo, Ndepilibula

umwingila pa mweo wenu. Mwamona, “Mulandu nshi, inshiku
sha fisungusho shalipita, takwaba icintu camusango uyu.” Imwe
mulelanda palwa ba Fariseo ba nomba! Bwino bwino fye.
151 “Ukukwata i…” Baibele itila, “Bena bakakwata
imimonekele ya bukapepa, lelo bakakana Amaka. Kubaifi
fumineko, fumeni kuli ico. Fumenikofye, italusheniko.” Balya
bacili bana baume bakwa Lesa, lelo bena bali mumibele yapona.
Mwamona ico Ndepilibula? Bamo muli bena ni bakapyunga,
bamo muli bena niba dikoni, bamo muli bena bakalamba,
bamo muli bena niba bishopo, aba mucinshi fye nganshi ngefyo
bengaba! Lelo Baibele…
152 Nomba, Nalaasuka ilipusho, munyina, ilyo iwe wacinjipusha
pakashita akapitapo. Umuntu umo atile:
12. Munyina Branham, Ndefwaya uko Ine ningashimpa

nokutila “Uyu mwaume nakwata Mupashi wa Mushilo
pantu ena acitile ‘ici,’” nangu “Uyu mwanakashi alikwata
Mupashi wa Mushilo pantu ena alicitile ‘cilya.’”

153 Takwaba inshila mwi sonde kuli imwe ku kucishiba.
Ico nacilungama. Takwaba inshila mwi sonde kuli imwe ku
kucishiba. Lesa ni Kapingula, ifwe tatulingile ukupingula.
Mwamona? Shimikileni fye Imbila nsuma, abamweo…
154 Umuntu alishile kuli ine kuno inshita imo akale,
Naleshimikila pafyo Nasosele inshita imbi iya bushiku.
Aishile ku ng’anda yandi kabili atile, “Munyina Branham,
munyina, Ndefwaya—Ndefwaya—Nalefwaya ukuba…
Ndefwaya ukufumyapo imembu shandi. Ndefwaya ukuba
umwina Kristu.” Aikele pa lukungu lwandi.
155 Atile, “Naumfwile pa muntu umukalamba, umuntu
uwaishibikwa isonde lyonse uwe shina lyakwa Billy Graham.”
Atile, “Naile mukulongana kwakwe kabili—kabili—kabili
atile, ‘Bonse abalefwaya ukuba umwina Kristu, imyeni
ukuboko kwenu no kusumina Kristu nga Kapususha wenu.’
Eico Naimishe ukuboko kwandi. Atiile, ‘Nomba, bonse
iminineni, twalakwata ipepo.’ Eico Nalikele no kupepa fye…”
(njeleleniko) “uwa bufumacumi fye ngefyo Ningaba.” Atile,
“Kabili, lelo cilya tacancitile icisuma nangu cimo.”
156 Ena atile, “Nomba Na ishile ku—ku musonkano wakwa Oral
Roberts.” Atile, “Nalyumfwa pali ena, kabili Nalyumfwa ukutila
bena bonse balikwete ukusangalala kwa musango nga ulya.”
Atile, “Ine naile kuli Oral Roberts kabili Ine nalimwipwishe
ena, ‘Cinshi ico Ningacita ukuti mbe umwina Kristu?’ Atile,
‘Ubwekele mulya…’ Namwebele ukutila Nalibikile ukuboko
kwandi kuli Billy Graham. Atile, ‘Wikale muli cilye cipinda
ca mapusho mulya mpaka ube uwa nsansa nganshi icakuti
ulandile mu ndimi.’” Atile, “Naile mulya kabili Nalipepele
mpaka Nalilandile mundimi.” Atile, “Naishilefuma, tacancitile
icisuma nangu cimo.”

157 Atile, “Kabili elyo Nalile mukulongana kumbi kabili
balinjebele ukutila Nshilasangululwa na nomba, atile Ine
‘Ningile ukushishiwa no kusekelela no kubilikisha, ukukwata
ukusangalala ukwalinga.’ Eico Nalipepele no kupepa mpaka
Na—Napundile.” Atile, “Nalyo line…”
158 Natile, “Munyina, cila cimo ica ifyo fintu fili ifyalungama,
cila cimo ica fyena fisuma. Ukwimya ukuboko kobe, ukulandila
mu ndimi, ukubilikisha, Nalicetekela muli conse ica cena, lelo
nomba ico te cintu. Mwamona, cena kupokelela u Muntu, Kristu
Yesu.” Mwamona? Mwamona, cena tacili…
159 Ifi fintu mibele. Ukubilikisha, ukulandila mu ndimi,
ukubutuka, ukubilikisha, ukupepa, conse, iyo mibelefye ikonka.
Icakubalilapo kupokelela u Muntu, Kristu Yesu. Mwamona?
Eico takuli—takuli icishininkisho ico twinga sosa. Pantu umuntu
alebilikisha? Nalimonapo umuntu alebilikisha no kulila, no
kulila ifilamba fya ng’wena, kabili ena acili fye umubembu
umukalamba ngefyo engaba.
160 Umfweni, Yesu atupashenye ifwe ku mpaanga. Bushe ico
nacilungama? Kacema alishiba impaanga shakwe. Uuli onse
muno alitala umfwapo ukulila kwa mbushi? Ukuba, munyina,
ulingile ukuba kacema nga ulefwaya ukwishiba ubupusano.
Imbushi ili no kulila filya fine nge mpaanga. Uh-huh. Lekeni
iinono iikote sawe ikobame kuncende imo, kabili nempaanga
iinono kulubali lumo “Baa,” kabili nomba, “Baa,” cimo cinefye.
161 Kabili Nali bomfwa kulya ku cipailo ukulalila fye no
kulila, “O mwe Lesa!” ukulalila fye nga filya, “O mwe Lesa!”
kabili imbushi inshita fye yonse. Ico nacilungama. Ukubilikisha?
Ukuba, owe, Nalibamona ukupunda mpaka bena fye…kabili
balabutukila panshi no kutoloka toloka no kubilikisha.
162 Nomba, mwatila, “Munyina Branham, tawacetekela
mukulila!”
163 Mwinsenda mucilubo. Mucine, Nalicetekela mukulila. Lelo
Ndesosa ukutila cilya te cishininkisho, mwamona, pantu bonse
babili balabilikisha. Nalibamona ukupunda na maka nganshi
ngefyo benga bilikisha. Ee, mukwai. Kabili ukutwalilila fye
ngefyo, kabili kwaba inshila iitali, namwishiba ico Ndelandapo.
Nalibomfwa ukulandila mu ndimi, ukuya kunse no kwikala
imikalile yamusango uuli onse, ukucita fye icintu icili conse. Ico
tacali icishibilo.

Lelo imwemwatila, “Iwe ulekana ico.”
164 Iyo, Nshili. Nalicetekela mukulandila mu ndimi, cena
cabupe cakwa Lesa mu chalichi. Nga kuti Nasenda lyena,
kuti Nafumyamo iciputulwa cakwa Lesa. Nga Nasenda ululimi
lwandi—ululimi lwandi ukufuma mu mubili wandi muno, tekuti
Nkwate umubili uwapwililika. U Mubili wakwa Yesu Kristu
walikwata indimi muli Wena. U Mubili wakwa Yesu Kristu
pano walikwata indimi; kabili wafumyako, ninshi wafumyako

icipandwa cakwa Kristu. Lelo imwe nalyo line tekuti musose
ukutila ulyaMubili, mwamona.Mwamona?Mwamona?
165 Lelo cena kusumina Umuntu, Kristu Yesu, kabili ifi
fintu fimbi fisamo fye mukati kabili fyena fyaikatana pamo.
Lekeni membala onse muli uyu mubili muno lucelo, lekeni
ili bumba ilinono ilya bantu, nga kuti twacinga amakatani
kulubali lonse kabili umuntu onse muno apokelela Umuntu,
Kristu Yesu, tekuti kube ukukansana nangu teti kube ukukana
umfwana. Kuti kwabafye ukutemwa ukwapwililika. Lelo nalyo
line kuti mwacetekela ici no kucetekela ico, lelo cena kuti
cabafye icaisushiwa nganshi ne citemwiko imwe kuti mwaba
fye…Mwamona? Ifyo efyo cili. Nomba, Yesu atile, “Ku
fisabo fyabo eko mukabeshibila.” Kabili ifisabo fya Mupashi
kutemwa, ukusangalala, umutende, ukutekanya, ubusuma,
ukufuka, ukunakilila.
166 Nomba, Nala…Nalamipela icipendo candi pa fyo
Ndetontonkanya ukutila cintu icapalamisha ku cishininkisho,
ukutila umuntu mwina Kristu, ukucila icintu icili conse ico
Naishibapo. Namwishiba ifyo cena cili? Cena caba ukucululuka
kwa mweo. Umuntu uyo lyonse uba ne nsala ne cilaka cakwa
Lesa. Bena fye…akasuba no bushiku, bena—bena tekuti fye
baciminine. Bena—bena—bena balingile ukucitila icintu cimo
Lesa. Bena—bena bali abaisushiwamo ne citemwiko kabili bali
fye…abacululuka ku mweo, ukucululuka fye inshita yonse.
Baibele itila, “Uyo uya mukutanda mu filamba ukwabula
ukutwishika akesa nakabili, ukusangalala, ukuleta pamo
nankwe imyashi iisuma.” Bushe ico nacilungama? Fyonse ifyo
fintu.
167 Nomba, lolesheni, nga kulya…Nga ici chalichi…Nga
kuti Nasosa, muno lucelo, ukutila ili bumba pano ilya bantu
kabili Ine…Kabili Lesa ukusosa, “Nomba, lolesheni, William
Branham, Ndi no kumulenga imwe ukwasukilako lilye bumba
lya bantu, fintu imwe mubeba. Nomba, bushe mulefwaya bena
bonse ukubilikisha?”

“Mucine, Ndefwaya bena ukupunda.”
“Bushemulefwaya bena bonse ukulandilamu ndimi?”
“Ndefwaya cila umomuli bena ukucita ico.”
“Bushemulefwaya bena bonse ukushaninamuMupashi?”
“Ndefwaya cila umomuli bena ukucita ico.”

168 “Cisuma, ukuba, ico cisuma nganshi, lelo ni cinshi ico
mwinga fwaya ukuti bena bacite?” Uh-huh.
169 “Kuti natemwa ukukwata ichalicho ico cakwete icisendo ica
musango ngoyo pa mutima wabo mwipepo ukutila bena baikele
fye pali ici cipailo kabili bali nokuba kuno akasuba nobushiku,
nefintu fyonse ifyashala; kabili mu ng’anda yabo, bali lyonse
mu mapepo, kabili abaicefya, kabili ukwesha ukuleta abantu

ukwisa kuli Lesa, kabili ukupempula kucipatala no kutandalila
abalwele, kabili ukwesha ukusenda abantu ukwisa ku chalichi
nokucita icalungama. Kuti nakwata ico ukucila abantu bonse
ukubikwa pamo; nangula umbi nalungama, ce chalichi.”
170 Lelo nga Nalicikwete, nga Nalibikile cilya intanshi. Pantu
nga namukwata cilya, na cimbi cili nokucitika. Uh-huh.
Mwamona? Nga na mukwata cilya, nga muli nokubafye
nensala nganshi kuli Lesa, ukubilikisha kuli nokucitika. Nga
namukwata insala nganshi iyakufwaya Lesa, ukulandila mu
ndimi kuli nokucitika. Nga mwakwata insala iyakufwaya
Lesa, kabili mwatwalililapofye ukukwata insala, konkanyenipo.
Kabiyeni mukumona mwebene ukuba abafikansa, ibukisheni
fye, loleni, kuliko umupashi umbi ukwesha ukuibombela uwine
umo. Ikaleni fye ku cinso cakwa Lesa, abapetama, nokucululuka
kwamweo. Benifye…kwateni ubusumaubwanshita yakale…
171 Ine kuti nashininkisha na Baibele ukutila “Inshita ya
kubalilapoMalaika wakwa Lesa aile mu ncende ukukakatika na
Mupashi waMushilo, Ena aba kakatike balya abalelila no kuteta
kumulandu nefyamuselu ukucitwa mu musumba,” Esekiele,
icipandwa ca 9. Bushe ico nacilungama? Bikeni icikakatikilo
pa mpumi ya balya abateta nokulila pafyamuselu ifyo fyacitwa
mumusumba.
172 Nomba, Ndefwaya ukumipusha ilipusho, Nalamwipusha
ili ilipusho. (Nomba twalaisala mukwangufyanyafye ngefyo
Ningacita.) Ni cinshi icingacitika ileelo nga Mupashi wa
Mushilo apitile mu Jeffersonville, New Albany, na Louisville,
ukukakatika abo mucungulo kasuba abali kung’anda nokutila,
“Lesa, tumeni ukupuputulwa, abali nensala nganshi iyakukwata
umusonkano. O mwe Lesa, lolesheni pa membu sha musumba.
Oh, bushe tacili icabipa, mwe Lesa? Oh, twapapata bushe
Tamwatume ukupuputulwa, mwe Lesa? Tumeni kashimikila
umusuma, tumeni umuntu umo. Omwe Shikulu, lekeni Mupashi
wa Mushilo…” Nikwisa, nikwisa uko Ena enga kakatika?
Tontonkanyeni pali ico.
173 Nomba, “Ukuba,MunyinaBranham, cinshi ico ulepilibula?”
174 Ndepilibula ici, kabili Ndesosa ici nomba nakatina,
ukwenda pa bushishi ubwakosa. Ndecetekela bulya bushiku
buli mupepi nokupwa, balya abalimo emo bali. Mwamona?
Mwamona? Ifibi fileisalwa capamo, imwe tamwakwata cilye
cisendo nakabili.
175 Billy Graham akwete ukulongana mucalo conse, na Oral
Roberts, naifwe bonse abashala. Ifwe twalilila, nokupepa
nokupepa, nefintu fimbi ifyashala. Lelo, mwamona, ifibi
fileisalwa. “Lekeni uyo uuli uwakowela,” Ndebelenga
Amalembo, “abe uwakowela ifyo fine. Lekeni uyo uuli
uwalungama, atwalilile ukuba umulungami. Uyo uuli uwa
mushilo, wamushilo ifyo fine.” Kabili Ndecetekela ifibi fya

Benafyalo fileisalwa capamo. Mwamona? Ubushiku bwanshita
bwamicele nabupita, banonofye ukwingila. Umulandu
tekuti ukwate umusango wa kulongana nga filya, takwaba
ukucululuka kwamweo. Ta—tamukwete cilye cisendo.
176 Ndeibukisha imyaka yapitapo. Imwe lyonse mulabomfwa
ukulanda palwa nshila sha lukungu lwa mbao ne fintu
mwi hema. Ico tacalengele cena nakabili, nangu panono.
Lelo nomba cali icipya, Lesa aleita i Chalichi Chakwe.
Nalibamona shinshimuka nokulila pa cipailo inshita yonse iya
bushiku. Naliya ku mayanda yabo, kabili kuti mwabomfwa
ilyo uleisa, mumwabo…mumiputule yabo iyabusanshi, abaume
nabanakashi, balelila abati, “Omwe Lesa!”
177 Imwe kuti mwabamona ukwenda ukupitamu chalichi, kabili
Ine kuti namona icinanda catampa ukulisha, Yesu Nsungeni
Ine Mupepi No Lupanda, kabili ifilamba filekonkoloka kulya,
namwishiba. “Mfu, mfu, mfu, mfu, mfu.” Ukwenda muli
ici chalichi, elyo endeni ku chalichi cimbi, nokumfwa bena
kulya baleimba, Kuliko Akafukauka akawama. “O mwe Lesa,
pususheni umwana wandi umwaume. Pususheni umwana wandi
umwanakashi, ena naluba, Shikulu. Mukwai!”
178 Tatusangapo ico nomba. Bushe mulandu nshi? U Mupashi
wakwa Lesa walifumamo. Yesu atile, asobele kabela ici,
ukutila ukutemwa…pantu ukutemwa kwa bengi…ukutemwa
kwabo kukafilwa. “Ukuti pa mulandu wa mampulu yakafula,
ukutemwa kwa bengi kukafilwa.” Mwamona? Mwamona,
talaleni, fumenipo. Ukutemwa kulefwa. Kabili finshi
babikilemo? Icipasho fye; lisheni icinanda panshi, na maka
nganshi, no kubilikisha ukutila, “Ubukata kuli Lesa! Alleluya!
Ameni! Shikulu Alumbanishiwe!” Mwamona, ngefyo, cena
mibele fye. Mwiesha ukuibepa mwebene, mwamona, ukuibepa
mwebene. Mwamona, umfweni, munyina, mpaka ifwe…Ndeya
nge fi, Ndelanda-…
179 Nshilelanda pe hema lyesu, Ndelanda pafyo Nasanga monse
mu United States. Cena caisabafye icipasho, umusangofye
uwamicitile iyo twalekwata. Kabili kulyo kucululuka ukwa
mweo, kwena kuli mupepifye nokupwa. Oh munyina, nkashi,
(Lesa, kwateni uluse pali ifwe) lekeni Lesa akwate uluse!
180 Lolesheni uku kupuputula nefintu fileuma nokuma nokuma,
kabili Imbila nsuma ileshimikilwa mukumfwikwa, cili…
Cimoneni ileelo, lilya linefye ukupuputulwa kwasalangana, bena
balaya. Namwishiba ici?
181 Lekeni nande ici. Nshishibe umulandu Ine tekuti mfumine
kuli ici. Lelo, moneni, Yesu atile, “Ubufumu bwa mu Muulu
bwaba ngo muntu uwasendele isumbu nokuposa muli bemba.
Kabili ilyo alitintile, akwete ifyapusana pusana muli bemba,
mucine. Asendele bafulwe, kabili asendele insoka, asendele

ing’anse, nefishishi fyamumumana, isabi. Mwamona? Kabili
Nedcetekela isumbu…
182 Nomba, lolesheni! Uyu ni fulwe, kabili apa pali isabi.
Ulya fulwe tekuti acafwilishe pantu ena ni fulwe, ena ali ni
fulwe icakubalilapo. Icifyalilwa cakwe ni fulwe kabili cilyafye
ceka ecaliko kuli cena. (Nomba ibukisheni, Na—Natile Nali
nokupepa.) Mwamona, ena ni fulwe mukubalilapo, ena ni fulwe
nomba. Nga cakuti ninsoka mukubalilapo, ninsoka pali nomba.
Nga cishishi camumenshi pakubalilapo…
183 Kabili Ndecetekela isumbu lyaliposwa nokuposwa
nokuposwa,mpaka isabi lyonse lyafumishiwamumenshi.
184 Ulya e mulandu wine batila, “Ukuba, Nalimishe amaboko
yandi pamulu. Ubukata kuli Lesa! Ndefwaya ukupusushiwa.
Shikulu Alumbanishiwe!” Kabili inshiku shibili shapitilepo,
“Oh, Lydia, nawishiba ukutila ifyo fintu fyabulamo amano.”
“Ndemona cali icalungama.” Mulandu nshi? Icifyalilwa cili
pano cishishi ca mumenshi icakwambilapo; cali ni nsoka,
icakubalilapo.
185 Isabi lilifye mupepi nokufuma muli bemba nomba. Isumbu
lili nokuma. Kabili Yesu ali nokwisa, Ali nokusenda isabi
Lyakwe muli lyena. Mwamona ico Ndepilibula? Owe, nga
mwalibamo kamo akacepesha akalitoni aka bwina Kristu muli
imwe, nga kuliko kamo akacepesha akalitoni akakukabila kuli
imwe ukubombela Lesa, cikatisheni luno lucelo nokucitemwa
nomutima wenu onse.
186 “Abana baume bakwa Lesa baibulile abana banakashi
ba bantu.” Mucine bena bali bana bakwa Lesa. Ileelo bena
bacili bana bakwa Lesa, lelo bena bana bapona bakwa Lesa.
Bamo muli bena, mu malembo, whew! Ifyo bena bengalanda
Amalembo! Bena bana bakwa Lesa. Namwishiba, Satana ali
umuntu wakukuboko kwakuso kwakwa Lesa. Namwishiba,
alishiba ifingi palwa Malembo ukucila onse—umo kasambilila
wafya bulesa—bakasambilila wafya bulesa mwisonde ileelo.
Landeni palwa…Alepilibula ama serminali, maka maka uyu
Baptisti umo uku lubali ukusosa ukutila “YesuKristu afyelwe ku
Roma, nangu umushilika umwina Gelemani.” Nalikwata ibuuku
pali ico, Ndefwaya ukucilangisha kuli imwe bumo muli ishi
nshiku. Cisuma.
187 Bwangu bwangu, Ukufuma…Oh, ifwe nga tatwatalile
kwata ico kanofye ifwe twabwekeshapo. Nalayabula
bwangu bwangu nomba, Ninjishiba ukutila Ndesenda
inshita yenu iikalamba. Imwe bushe mwalashipikisha pamo
naine amaminitifye ayanono na yambi? [Ulukuta lwatila,
“Ameni.”—Kale.]
13. Bushe aba makana umwanda umo na makana amakumi

yane na makana yane, abalumbulwa mu Kusokolola,
abashalako aba Yuda abo ifwe…bakaba iciputulwa ca

Kusumbulwa kwa Chalichi? (ku) Te Israeli, uwakutendeka
kwa…batendeke…(Munjeleleko)…iya munshita—
munshita ya…?

188 Njeleleniko, niminitifye mpaka Namona efyo ici caba.
Cena—cena nacingila, nabacisunkilamukati kamapepala.

…ukwisa fikilishiwa mu nshita iya myaka ikana limo iya—
iyakwa Kristu ukucila ulyo muntu kuti aba no mweo, nga
fintu ababukapepa bupya batweba? Ee, mukwai.

189 Nomba, pali minitifye, ku kulungamika ici. Ilipusho lili:
Bushe aba makana umwanda umo na makana amakumi
yane na makana yane, abo tuli abashalako aba…?

190 Ndefwaya ukutulungamika pali ulya umo intanshi, ukuba
fye uwashininkisha ukutila imwe…Mwamona, aba makana
umwanda umonamakana amakumi yane namakana yane…

Bushe aba makana umwanda umo na makana amakumi
yane na makana yane, abalumbulwa mu Kusokolola,
abashalako aba Yuda nga balya bakaba iciputulwa ca
Kusendwa kwa Lukuta? Bushe aba makana umwanda umo
na makana amakumi yane na makana yane…?

191 Nomba, fye…Ndi—Ndi…Ndefwaya ukumfwikisha ici mu
mano yandi ilyo Nshilatendeka pali cena.

Bushe aba makana umwanda umo na makana amakumi
yane na makana yane, abalumbulwa mu Kusokolola,
abashalako aba Yuda abo bakaba iciputulwa ca
Kusumbulwa kwa Chalichi?

192 Ndefwaya ukusenda ili intanshi. Abamakana umwanda umo
na makana amakumi yane na makana yane bantu bashalako aba
Yuda, lelo te Chalichi ica sumbulwa. Mwamona? Lolesheni kulya
nombamuKusokolola, icipandwa ca 6,muli nokumona ici.
193 Nomba twalasenda iciputulwa cimbi ku lubali lumbi—lumbi
kabili balakwata ilipusho nalimbimulya.Moneni ifi fintu.
194 Cisuma, lolesheni pano nomba, Ukusokolola 6, nomba, palya
epo mwacisangile. Mwamona? Nomba, ifwe twalatendeka, ena
aya kuntanshi nokulanda pali baninine pali kabalwe, kabili na
fimbipo, ukuya. “Ilyo baiswile i…” Lekeni tusende versi ya 9
iya cipandwa ca 6 ica Kusokolola:

Kabili lintu aiswile icikakatikilo calenga fisano,…
195 Ni—Ni—Nindufyanya, Ndi mu chapitala yalubana. Cena
nimu chapitala 7:

…panuma ya ifi fintu Namwene bamalaika bane
nabeminina pa fifutu fiine ifya pe sonde,…

196 Oh, we lipusho ubusuma we, kabili ifyo inshita yacepa
ukwingilamuli lyena nokukwata ukupepela abalwele.

…panuma yaifi fintu Namwene bamalaika baane
nabeminina mu fifutu fiine ifya pe sonde, nokwikata
imwela ya pe sonde, ukutila umwela taufwile wapupa
pe sonde, nangula pali bemba, nangula pa cimuti icili
conse.
Kabili Namwene malaika umbi aleikila ukufuma

mu muulu, nakwata ne cikakatikilo icakwa Lesa wa
mweo:…

197 Oh, mube abashininkisha ukutila, ili lipusho limo ilisuma.
Mwamona? Nomba, moneni icikope ca fintu ifingi ifyacitike;
Yohane atile nomba, pano…ukufuma pe sonde nomba, mu
Mupashi, ukulolesha pe sonde. Kabili amwene bamalaika baane
nabeminina mufufutu fiine ifya pe sonde, nabekata imyela iine
iya pe sonde.
198 Nomba, “imyela,” muli Baibele…Nshikwete inshita
iyakupita mu Malembo kuli imwe. Lelo lekeni tufike pali
ici. Ngacakutila lyena talyaswike mukulungama, ninshi
Nkesa libula munshita imbi. Baane…I myela, muli Baibele,
cilepilibula “inkondo nokulwa.” Kwati mu nshita yakwa
Yobo, muleibukisha, imyela yaishile panshi kabili—kabili noku
basenda abana. Kabili imwe namwishiba ico Ndepilibula, cena—
cena—cena bwafya. Mwamona?

…kabili Namwene ba malaika baane (baane
bamalaika, nangu “inkombe shiine”), bena baiminine
pa mpela sha…nangu ififutu fiine ifya pe sonde,
nabekata imyela iine…
…kabili abilikishe ne shiwi ilikalamba kuli ba

malaika baane, kuli abo capelwe u—u konaula isonde
na bemba. (Nomba, uko ekwisa kwakwa Shikulu, eco
alelandapo. Mwamona?)
Aletila, Mwionaula isonde, nangula bemba, nangula

ifimuti, mpaka twapwisha ukukakatika aba bomfi
abakwa Lesa wesu pa mpumi shabo. (Ababomfi.)

199 Nomba, ibukisheni, i Chalichi tebabomfi Bakwe. Ifwe tuli
bana Bakwe, tatuli ababomfi Bakwe. Umu Yuda lyonse aba
umubomfi Wakwe. I Chalichi tacatalaba ababomfi Bakwe, Cena
caba abana Bakwe. Mwamona? Abasha:

Kabili Naumfwile impendwa ya abo…abakakatikwe:
kabili kulya kwalikakatikwe aba makana umwanda
umo na makana amakumi yane na makana yane
imikowa yonse iya bana ba Israeli. (Nomba, lolesheni,
bonse ba Yuda.)

200 Nombamoneni! “Kumukowa wakwa Yuda abakakatikweko
bali amakana ikumi na yabili. Umukowa wakwa Rubene, ikumi
na yabili. UmukowawakwaGadi, ikumi na babili. Ashere, ikumi
na babili. Na Naftali, ikumi na babili, kabili—kabili ukuya fye

pantanshi. Simeoni, ikumi na babili. Kabili Ashere, ikumi na
babili. Na Sebuluni, ikumi na babili. Na Benjamini, ikumi na
babili.” Ne mikowa ikumi na ibili iyakwa Israeli, imiku ikumi
na ibili ikumi na ibili…ni cinshi? Aba makana umwanda umo
na makana amakumi yane na makana yane. Nomba, moneni,
imikowa yonse yabana ba Israeli. Nomba moneni, bena bali
“ababomfi” bakwa Lesa.
201 Nomba limbi kuti Napanga ici ukumfwika bwino. Nomba
lolesheni:

Panuma ya ili…moneni, kabili, moneni, Namwene
ibumba ilikalamba, ilishinga pendwa ku muntu,
(nomba, ili pano ibumba limbi, mwamona) abamufyalo
fyonse,…imikowa,…ne ndimi, na bantu, ukwiminina
ku cipuna ca bufumu, kabili mucinso camwana
wa Mpaanga, uwakwete iyabuta…uwakwete…
Impaamga, iyafwikwa mumingila iyabuuta, nefinsansa
mumaboko yabo;
Kabili ba bilikishe ne shiwi ilikalamba, baletila,…

(Kutikeni kuli uku kulongana kwa Mupashi wa
Mushilo!)…Ipusukilo kuli Lesa wesu uyo uwaikala
pa cipuna, kabili ku mwana waMpaanga.
Kabili bonse ba malaika…abali abashingulweke—

abashingulwike icipuna ca bufumu, kabili nabakalamba
nefya myeo fiine,…fyaponene kucinso ca cipuna pa
finso fyafiko, nokupepa Lesa,
Filetila, Ameni: Amapalo,…ubukata,…amano,…

ukupela ukutotela,…ukucindika,…amaka,…
ubulamba, fibe kuli Lesa wesu umuyayaya no
muyayaya. Ameni.
Kabili umo pabakalamba…(Nomba, loleshaeni

nomba, ico cali…Yohane ali mucimonwa)…umo
pabakalamba atile…angaswike ine, atile kuli ine,
Aba ni banani…(Nomba, Yohane ali mu Yuda
kabili amwene imikowa ikumi naibili iyakwa Israeli,
alibeshibe bonse) …Lelo aba nibanani aba abafwele
imingila yabuuta? kabili nokwisa bena bafumine?
Nikwisa bena bafuma? Nomba, iwe naumona aba Yuda,
iwe naubeshiba bena bonse cila umo, iwe wabapendele
bonse ukubapwisha mu mikowa kabili walandaile no
bwingi bwa makana yakakatikwe. Lelo aba nibanani
abamu mutundu onse, ululimi, ne calo? Nikwisa uko
bena bafuma?
Kabili Natile kuli ena, Mukwai, imwe namwishiba.

(Yohane, mu mashiwi yambi atile, “Nshishibe uko
bena bafuma. Ndi mu Yuda kabili Njiminine pano,
kabili Nimona abantu bandi—bandi kabili nimona
bena ukutila bali pano.”)…Kabili atile kuli ine, Aba

ni balya abafuma mukupakaswa uku kalamba,…
(Mwamona?)…ukupakaswa ukukalamba, kabili bali
washa imingila yabo, nokuilenga yena ukuba iyabuuta
mu mulopa (te bumembala bwa chalichi), lelo mu
mulopa wa mwana wa Mpaanga. (Mwamona?)
Eico bena bali ku cipuna cakwa Lesa, nokula

mubombela akasuba no bushiku mwi tempele:…
202 Nomba, nipesa apo Misisi Branham abombela ine imilimo?
Nimu ng’anda. Uyo e Nabwinga. Misisi Neville, apo epo
ena ekala, nimu ng’anda, alebombela iwe imilimo. Apo epo
Nabwinga ekala, tebabomfi, Nabwinga.

…ukubombela…mwi tempele: kabili bena…
ukwikala pa cipuna akekala pamo na bena.
Kabili tabakomfwe insala nakabili,…(Tabalile

ifyakulya fimo, camoneka kwati (bushe teifyo?) lintu
bena bali pano)…insala takwakabe nakabili, nangula
bena ukufwa icilaka…nangula ulubuuto lwa kasuba
ukubutisha pali bena, nangula ukukaba ukuli konse.
Pantu umwana wa Mpaanga uyo ukaba pakati kabo

akabatungulula noku balisha, kabili akalaba tungulula
bena mu—mu bwikashi…(loleleniko pa kashita fye
akanono)…bwakafukauka akamenshi yamweo: kabili
Lesa akafuta…ifilamba fyonse (ilyo ebumba lyalelila
lilya ilya ingile mulya) ukufumya pa menso yabo.
(Mwamona?)

203 Nomba, moneni, bena bali nensala necilaka, nokulila,
nokulosha nokulomba, bena baishilefumamukupakaswa (batile,
“Lolesheni kuli lilye bumba lya bakakunkuluka wa mushilo, oh,
bena balifulungana!”). Oh, owe! Ee. Mwamona? Lelo babilikishe
kabili balipapete, bena tabaleilishanya nokusakamana. Kabili
bena babilikishe fye nokulomba. Kabili, mwamona, kabili bena
bonse bali aba mikowa, indimi, nefyalo.
204 Nomba, abamakana umwanda umo na makana amakumi
yane na makana yane, balya bali baYuda. Abrahamu ali
umubomfi wakwa Lesa. Aba Yuda lyonse baba ababomfi bakwa
Lesa. Abena Fyalo tabatalaba umubomfiWakwe.
205 Nomba, mfwilefye ukwendesha muli ici nomba,
pantu natukwata yabili nangu yatatu ukucilapo. Kabili
Nalaangufyanya fye bwangu bwangu ngefyo Ninga cita, kabili
ukukana esha ukucilila ifi. Lelo Nkesa bwela nokubasenda
nakabili pa Mulungu uleisa (nga Shikulu asuminisha) nokuposa
inshita iitali pali yena.
206 Lelo, lolesheni nomba, ena alimwene fyonse ififutu fine ifye
sonde, kabili ba malaika baiminine pa fifutu fine ifye sonde.
Nomba, mwatila, “Natontonkenye ukutila cali ica bulungana”;
cilya tacilecikanya ukukwata ififutu fine,mulemona. Cisuma.

207 Nomba, “Pa fifutu fine ifye sonde, ukwikatilila imyela ine.”
Mu mashiwi yambi, apa pali ifipupu, ukupupila mu nkondo
nobulwi ifyo fyaishile mwisonde lyonse. Nililali cilya cacitikepo?
Tacatala mpaka Inkondo ya Kubalilapo iye Sonde. “Baikete
imyela,” kabili balelwishanya, nokwingila ukupoka imisumba.
208 Kabili nomba, paishile naumbi Umo. Nomba, nga kuti
mwalolekesha no kusontelela ulya Malaika, ena ni Malaika
umo wine uyo uwaishile muli Esekiele 9, ilyo abaume bafuma
kunuma impongolo shabo nefyanso fyakwipailako kabili baleya
ukupita mu Yerusalemu mukwipaya aba Yuda. Mwaibukisha?
Atile, “Ciminikeni! Ciminikeni! Cilekeni, mpaka mukapite mu
musumba nokubika ululembo pampumi yonse iiteta nokulila
pafyamuselu ukucitwamumusumba.” Bushe ico nacilungama?
209 Nomba, panuma Acitile ico, nomba Abalekele baingila
nokwipaya. Kulya kwali ukupakaswa kwa kwa Tito. Nomba,
mwamona, ena ni Malaika umo wine, aisa nakabili, ukwisa
ukufuma ku Kabanga (kabili uko Yesu akesa) kabili Ena
alikwete Icikakatikilo icakwaLesa uwaMweo. Ubukata!
210 Nomba, nicinshi Icikakatikilo icakwa Lesa uwa Mweo? Oh,
nga cilya tacili cakukangana icikalamba mwisonde ileelo! Bamo
batila cena kusunga ubushiku bwe sabbata, kabili bamo batila
cena cakucita ici na ico. Lelo Baibele itila “Mupashi wa Mushilo
e Cikakatikilo cakwaLesa”! Abena Efeso 4:30 itila, “Mwikalifya
Umupashi wa Mushilo wakwa Lesa uo mwakakatikilweko
mpaka ubushiku bwabulubululo.” Mwamona? Cisuma. Cena
Mupashi wa Mushilo.
211 Nomba cinshi caisa? Nomba, lolesheni! Oh, ilyo
Natontonkanya pali ici, umutimawandi ulatoloka. NombaAtile,
“Ikateni imyela ine mpaka” (mu mashiwi yambi) “tukakatike
ababomfi bakwa Lesa wesu pa mpumi shabo.” A babomfi,
aba “Yuda.” (Yohane alipilibwike, atile, “Nalimwene amakana
umwanda umo na makana amakumi yane na makana yane
abakakatikwe.”) Nomba, ifipupu fyonse fyatendekemo, kabili
nga balifimbile isonde nobulwi bwaArmagedoni nga bwalicitike
muNkondo ya Ntanshi iye Sonde, lelo…
212 Nomba Ningile ukusenda Ilembo limbi pano
ukumulangisha. Yesu alandile palwa bantu abo…Atile, “Bamo
baisa panshita imo, kabili ora imbi, kabili bena bali abantu
ba ora ikumi limo na cimo. Abantu ba ora ikumi limo na
cimo.” Nomba, imwe mwe bamupashi mwalibelenga pakati ka
mishilwa, pantu Ningile ukutolokela apa nokwendesha. Nomba,
moneni. “Baisamo, abantu ba ora ikumi limo na cimo.” Kabili
ino ine nshita…“Iya kubalilapo yalishilemo nokupokelela
ikobili, elyo iyakonkapo yalishilemo nokupokelelamo ikobili,
kabili abantu ba ora ikumi limo na cimo bakwete ikobili limo
line ilyo bakwete pa kubalilapo.” Bushe ico nacilungama? Ora
yalenga ikumi limo na cimo!



AMEPUSHO NA MASUKO 37

213 Nomba, moneni, umu Yuda ecipampa caba mailoshi, ifwe
tulemukonka nomba. Nomba, ilyo Inkondo ya Kubalilapo iye
Sonde yaishile, yasendele aba Yuda bonse, basalangenye ku
fyalo fyonse. Nge Lembo lyakubalilapo ilyacipushiwa ileelo,
ifyo Abasalangenye mufyalo fyonse, uko eko bonse baba. Kabili
ifipupu fyaisamuYerusalemu, konse konse, ubulwi bwe sonde.
214 Kabili Atile, “Iminina! Cileke, mpaka tukakatike
ababomfi bakwa Lesa wesu.” Mu mashiwi yambi, “Tulebaleta
ukubafumya mu fyalo fyonse, konse konse, ukubaletamo
pantu tulingile ukubasenda kuno kwinefye ukukakatika balya
amakana umwanda umo na makana amakumi yane na makana
yane. Iminina!”
215 Kabili neNkondo yaCalo conse yalekelemumweshiwalenga
ikumi na cimo uwa mwaka, ubushiku bwalenga ikumi na bumo
mu mweshi, ora yalenga ikumi limo na cimo mu kasuba, ukutila
abantu ba ora ikumi limo na cimo kuti baisamo. Ubwite bwa
kulekelesha ubwa mu Yuda! Kabili ali nokupokelela ulubatisho
lumo lwine ulwa Mupashi wa Mushilo ukutila bena babwekele
ku kutendeka kunuma kulya pa Pentecosti, no kubatishiwa
umusango umo wine, ne fintu fyonse, abantu ba ora ikumi limo
na cimo ukwisamo.
216 Ena atiile, “Iminineni, nomba,mpaka ifwe twakakatika.”

“Nipanshitantali nshi apo Imwemuka ciminika?”
217 “Mpaka twakakatika ababomfi bakwa Lesa wesu. Nomba,
ifwe—ifwe tulekakatika Abenafyalo, bena na bakakatikwa,
amakana ukufusha amakana ukupitila muli uku kupakaswa
nokupakaswa, bena balikakatikwa. Lelo loleleni paliminiti! Pali
miniti fye! Mwileka inshita i-…Mwileka inshita ifike mpaka
tukakatike abababomfi.” Kabili akakatike amakana umwanda
umo namakana amakumi yane namakana yane.
218 Elyo ifipupu balifilekeleko nakabili. Nomba, moneni, kabili
ukutula pa Nkondo ya Kubalilapo iye Sonde lyonse iyabako
ukucushiwa kuba Yuda. Aimishe Hitler pa Nkondo ya Cibili
iye Sonde, kabili ilyo acitile, atendeke uku…Cinshi? Ena
ali nokulepula isonde lyonse ukushinguluka fye. Bushe ico
nacilungama? Ena ali nokulilepaula, kabili noku shinguluka
konse. Ee, ena efyo aali.
219 Ifintu fyonse fyali nokuba ifya Kubombela pamo.
Bushe muleibukisha ilyo bali nokuntwala mucifungo kuno?
Naleshimikila ici cintu cimo cine kuno lubali ku Cikulwa
ca Redman’s ilya nshita ya bushiku. Ee, mukwai. Ukutila,
“Kukaba ifikomo fitatu. Kabili bena bonse kuti balitulika muli
imo, kabili kulya kukaleta ukucushiwa uko kukatuma Yesu
Kristu pe sonde nakabili.” Kabili ico efyo cili bwino bwinofye.
Kabili ico cali Communism, kabili—kabili Hitler na—na Nazi,
kabili nafimbipo; kabili ifyo cilya Fascism yakwa Mussolini, na
Hitler, na Stalin. Natile, “Umo pali bena ali nokusenda incende.

Nshishibe nga cakuti cikaba ninani, lelo Ndecetekela cikaba
nimfumu ya ku Kulyo.” Mucine muleibukisha ifyo fintu kabili
ifyo ifyo fyasambilishiwa umu; kabili Munyina Mahoney, kabili
imwe bonse ukufuma kunuma kulya, ukwishiba.
220 Kabili batile, “Nga washimikila ukutila…”
221 Kabili pali ici ica N.R.A., Natile, “Ico telulembo lwa
ciswango, awe nakalya. Cakukana icabukapepa; teifyo.” Natile,
“Ico cakutangilila icakupekanya abantu, kabili ukwishiba
ukutila uku ukutendeka, pano pene ekutendeka kwa bulanda,
pano pene epo tutendekele. Pano pene epo i—ilyo inshita yaba
mupepi nokufika. Nomba,moneni, palya pali ilya nshita.”
222 Nomba, ukupakaswa kwaishile paba Yuda, kabili batendeke
ukubapakasa ukufuma kufyalo fyonse nokubabwekeshamo mu
Yerusalemu. Bushe ico nacilungama? Bonse, bena baleya fye…
Kabili Ena akakwata amakana umwanda umo na makana
amakumi yane na makana yane. Lolesheni apa lubali ukuyako
pantanshiko panonomuKusokolola uko Yohane…
223 Mista Bohanon kulya atile kuli ine, atile, “Ine tekuti
mbelenge mulya mu Kusokolola.” Atile, “Pali Nabwinga
uwaiminine pa Lupili lwa Sinai.” Atile, “Ulya ali palya
Nabwinga ku mulu mulya mu Muulu.” Kabili atile, “Pali
Nabwinga, kabili amenshi…icing’wena ukufwisa amenshi
ukufuma mukanwa kaciko ukucito bulwi pamo Nankwe.”
Atile…
224 Natile, “Mista Bohanon, icintu ica ici nici, ukwete
icintu icalubana, ico uleita ‘Nabwinga.’” Natile, “Aba Yuda
bakeminina pa Lupili lwa Sinai, aba makana umwanda
umo na makana amakumi yane na makana yane. Nabwinga,
mukulungamika, ali mu Muulu pamo na Yesu. Kabili icing’wena
ica fwishile amenshi mukanwa kaciko cikalwa na bashalapo
aba Bufyashi bwa mwanakashi.” Ico cali ili ibumba pano ilyali
nokuya panshi, te lilya. Mwamona? A bashalako aba Bufyashi
bwa mwanakashi, “ichalichi icasangululwa,” ukwabula
ukupokelela Mupashi wa Mushilo, balya ebo ena alwile nabo.
Mwamona?
225 Aba bali pano, kwaba imikowa itatu. Lyonse musunge
fitatu mumano. Kabili pano alimwene, ukushinguluka, aba
amakana umwanda umo na makana amakumi yane na makana
yane ukushinguluka ulya Nabwinga uwalubulwa umukalamba.
Ni aba abasheleko balishele, balya palya, balya palya aba
Yuda, kulya, abakakatikwa, aba makana umwanda umo na
makana amakumi yane na makana yane. Aba pano abo
abasangululwa, abo abakene ukukwata Mupashi wa Mushilo.
Ichalichi cikapakasa ukupinkana…i—i chalichi caci Roma
kabili bena bakabapakasa. Lelo Nabwinga nasumbulwa kale
kabili mu Muulu. Balya bali palya, ababikwa filya fine
umusangoBaibele yasosele ukutila bali nokubikwa.Mwamona?

226 Eico abamakana umwanda umo namakana amakumi yane
namakana yane ba Yuda, ababomfi bakwa Lesa. Kabili ilyo
Imbila nsuma ya Mupashi wa Mushilo yashimikilwa kuli bena,
kabili bena bapokelele ulubatisho lwa Mupashi wa Mushilo
bwino bwinofye nga fintu bacitile mukutendeka, inshita ya
Benafyalo naipwa, Ichalichi nacikakatikwa, u Kusumbulwa
kuleisa.
227 Inshiku sha Benafyalo, Imbila nsuma yalishimikilwa ukuli
konse, ukusambilishiwa pakati ka Benafyalo, baletinta isumbu,
ukuti basende isabi lyonse ilyabamo mumenshi ukwingila.
Kabili balolesheni, eyakulishapo…?…Ifyatintilwe fyonse
fyali nibafulwe nabatandabube bamumenshi, kabili nafimbipo.
Lilya linefye ukupuputulwa kwapwa bena balabwelelamofye
mwisonde nakabili. Isabi lyalikakwa kale. Mwamona ico
Ndepilibula?
228 Imbila nsuma yalibilwa kale! Tamumfwa ukulila nakabili,
takuli nakabili ukulosha, takuli nakabili ukuteta, ukulilila
ulubatisho lwaMupashiwaMushilo. Bena balitemwaukwisamo,
ee, bena balabike ndupi pali bena imyanda, kabili bena
balatwalililapofye no kulashana, nalimo, nangu icintu cimo
nacimbi nga ico. Ico cilifye bwino, lelo ilya yabafyemibele.
229 Umuntu Kristu Yesu alaleta icintu icituntulu, kabili
alasunga ulyo muntu ukucingililwa muli Kristu mpaka Ena
akese. Uyo Ali apo. Kabili nomba, kabili e mulandu wine
takubelele ukulila nakabili, ifibi filifye mupepi nokwisalwa.
Isumbu naliposwa, emuku waliko uwakulekelesha, banono fye
abakutintwa ngefyo ukwingila mu Bufumu bwakwa Lesa. Ifibi
fileisalwa!
230 Elyo ni cinshi cimbi icilekonkapo? Aba Yuda balingile
ukupokelela Mupashi wa Mushilo nokubatishiwa mwi Shina
lyakwa Yesu Kristu. Inshita iyi yonse balepakaswa no
kusentekwa; kabili, kulya, ilyofye Mupashi wa Mushilo
aleiminikwa kuli bena, balapokelela ulubatisho lwa Mupashi
wa Mushilo. I Chalichi ca Benafyalo casumbulwa. Kabili balya
abakene, nokwendafye mukulungamikwa, ing’wena (amaka
ya ci Roma) yafwishile amenshi, ayo ayakampana pamo na
Communism, nokubika ichalichi mukupakaswa ngefyo. Apa
bali ababikwamucikope bwino bwino.
231 Oh munyina, ilyo twacimona cileisa, ulya e mulandu
wine Ndepepela, ulya e mulandu wine Ndelilila kuli Lesa
ukutila, “Shikulu, Ndefwaya ukufika kuli balya ba Yuda.
Lekeni ntampile mulya mu Africa, ukubombela pamo nabanono
Abenafyalo nabena Mohammedani. Kabili lekeni nje mulya
mu India nokwesha ukuleta nokulangisha kuli bena Shikulu
uwacine Yesu Kristu namaka Yakwe, Ifisungusho fyakwe,
Ulubatisho Lwakwe, ifintu fyonse, kabili na Mupashi wa
Mushilo.” Nomba ilyo baishile ku Yerusalemu…

232 Munyina Beeler, ici eco wacilaipushapo. Ilyo baishile ku
Yerusalemu nokwiminina kulya, nokutila, “Nomba, nga Yesu
Mwana wakwa Lesa uyo wabusishiwe ku bafwa, Alishiba ifintu
nga fintu Aishibe kunuma kulya mukutendeka, Ena kuti aleta
Umweo umowine uo Ena acitile kunuma kulya. Kabili nga Acita
ico, bushe mwala Musumina nga Kapususha wenu?” Kabili
nomba ukulangisha ukutila Lesa kumaka Yakwe ayakalamba
nefintu ifyamaka Yakwe ayabushiwa, Ena ali na ifwe.
233 Lyena ilyo bacita ico, batila, “Nomba, imwe mwe ba
Mupokelele nga Kapususha wenu mwebene…” Ndesubila
kukaba amakana aya bena. Ukutila, “Umupashi wa Mushilo
umo wine uyo wawile pa Bushiku bwa Pentecosti ali pano pene
kuli imwe.”
234 Elyo Imbila nsuma yabwekela ku ba Yuda palya pene pali
ilya nshita. Nomba kukaba ukupuputulwa pakati kaba Yuda
palya pene bakasenda amakna namakumi yamakana kabili…
amakana umwanda umo na makana amakumi yane na makana
yane, mu Bufumu bwakwa Lesa, bakakakatikwa kuli Malaika
wakukakatika.
235 Ndesubila ukutila Ena aleisa ukufuma ku Kabanga. Ulya e
musango Ena abelamo kuli ifwe nomba, ne cikakatikilo Cakwe
mukuboko Kwakwe. Nomba, oh, Ndefwaya ukukolonganikwa
mulya. “Nalituma ukupakaswa muno nokupakaswa kulya,
kabili Nalitamfya aba Yuda nokubensha namaka apo
Ningapesha. Kabili bali bwekelamo. Aba Yuda abengi mu
United States (ico tabakabutukeko) balipokelela kale Mupashi
wa Mushilo. Lelo Nalikwata bonse aba makana umwanda umo
na makana amakumi yane na makana yane ukwiminina kulya
abo abali nokupokelela ulubatisho lwaMupashiwaMushilo.”
236 Kabili palya pene, lilya line ulya Malaika atendeka
ukukakatika balya amakana umwanda umo na makana
amakumi yane na makana yane, umwinshi we Chalichi ca
Benafyalo caisalwa, kabili aba Yuda basenda Mupashi wa
Mushilo ku ba Yuda. Kabili bena bakakwata ukupuputulwa
uko kukapita mwisonde lyonse. Alleluya! Kabili amaka yakwa
Lesa yali nokulangishiwa pakati kaba Yuda. Oh, ifyo cawama!
Whew! Oh, owe!
237 Lekeni mone, bwangu bwangu, “Esaya.” Natukwata ukutila
“abana baume bakwa Lesa.” Nomba lekeni tumone:

Bushe Israeli…?
238 Moneni nga kuti mwabelenga ico, munyina. Ine…Caciba
kwati cacibikwa pamo, acifuta imiku ibili. Kabili Nalafwaya
limbi. Nga kuti mwacita ico, napapata. [Munyina Neville
abelenga ilipusho—Kale.]
14. [Bushe Esaya tapilibula “ukupuma kwamapanga ukupanga

inkasu shakuliminako” fikesa citika munshita yakuteka

ikana limo iyakwa Kristu, ukucila icintu cimo ico umuntu
engaleta, nga fintu abengi ababukapepa batweba?]

239 Uyo onse untu wingaba, munyina umusuma nangu nkashi,
cilemoneka kwati lilembo lyamwaume, lelo, nangu cibe
ifyo, onse untu wingaba, uli uwalungika bwino bwino! Ilyo
elyo inkasu shakuliminako shikafulwa, nangu, ilyo impanga
shikafulwa ukupanga inkasu shakuliminako. Ico cikaleta
Ukuteka kwe Kana limo. Kabili nabukapepa kwanomba
ukushayana bale endauka ukuliko ukwesha ukusambilisha
abantu ukwingila mu Bufumu wakwa Lesa…Ico cikaba ilyo
Lesa Umwine akesa mu Muntu uwakupapusha kabili namu
Maka aya kupapusha, ku bantu abacetekela mumaka yacilapo,
kabili bali nokupokelela Amaka ayacilapo ayo ayali nokupanga
abana bakwa Lesa. Alleluya! Cena tacakataleba ukubelenga
nakabili, ukulemba, ne nsamushi, cikaba ukupitila mumaka
ayakubuka kwakwa Yesu Kristu. Elyo isonde talyakabelenge
ubulwi nakabili.
240 Icalo conse ileelo, amaka yonse, ubufumu bonse,
butungululwa na ciwa. Baibele efyo yasosa. Kabili bumo muli
ishi nshiku ubufumu bwa ili sonde bukaba ubufumu bwakwa
Shikulwifwe kabili ubwakwa Kristu Wakwe, kabili Akateka
nokuteka imyaka ikana pesonde; nokusumbula i Chalichi. Bwino
bwinofye, ico nacilungama bwino bwinofye, wemutemwikwa
kabelenga.
241 Aba makana umwanda umo namakana amakumi yane
namakana yane babomfi. Impendwa iikalamba iyo umuntu
nangu umo tekuti…“Icintu bwingi ico umuntu nangu umo
tekuti apende,” caba Abenafyalo.
242 Pali miniti fye nomba, icintu cimo icinono nacimbi pali ici.
Ine teti ncite ico. Nalakwatafye amapepo yalukuta nomba,
muli ba miniti ayanono. Moneni apa, Ndetontonkanya Ici
cikankala nganshi ino ine nshita. Ndefwaya ukupepela abalwele,
lelo twalaangufyanya. Mucifulo cakukwata ukulingulula,
twalapitafye. Ndefwaya ukumipusha icintu cimo. Pali nalimbi
limo. Ningile fye ukulisenda nokulileta pa bushiku bwapa
Mulungu uuleisa, Ndemona.
243 Moneni, mwe banandi, pali ici, ifyo cawama! Moneni!
Ndefwaya imwe mumone nomba, mukuposako amano, uyu
muntu uwipwishe ili lipusho. Aba makana umwanda umo na
makana amakumi yane na makana yane, nomba, balya babomfi,
bena bali nokubomba. Nga mwamona, mucifulo, mu Malembo
ayakale…
244 Lyonse lolesheni kucishingwa nga mulefwaya ukumona
ifyo icituntulu cili. Ici nacilungama. Moneni kunuma kulya,
moneni ifyo cena cili. Nomba, ico lubali lumbi ukutula pa
Lupanda, kabili moneni ifyo icintuntulu cili nga mulefwaya
ukumona ifyo icinshingwa cili. Kunuma kulya, cena cashintilile

pa Lupanda, ifwe twalelolesha (kunuma kulya) ukumona
icinshingwa, ukumona ifyo Ulupanda lwingaba; nomba
mulingile ukulolesha ukufuma pa Lupanda, ukulolesha kunuma
nokumona icinshingwa efyo cili. Mwamona? Lolesheni ifyo
Kristu ali munshiku ilyo Ena ali pano pe sonde, ifyo Ena ali
lilya Ena ali nomba. Ici e cinshingwa Cakwe. Mwamona ico
Ndepilibula? Namwishiba, pakutendeka ilyo Nacilondolwele,
filya efyo caba. Nomba, nga Ndemona ukufuma kunuma kulya,
Ningile ukumona ifyo icinshingwa cali ukusanga ifyo ici cikaba,
ifyo Ulupanda lwali.
245 Nomba, ubushiku bumo kwaliko ulubembu muli Israeli,
kabili kwaliko umuntu…kumukowa weshina lyakwa Lebi.
Bafumishe impanga shabo kabili baile pamo na Mose ku
nkambi, kabili baonawile fyonse ifyali ulubembu. Bushe
ico nacilungama? Lesa aloleshe panshi nokutila, “Pantu
walicitile ici noku Njimininako, iyobe…bonse aba bambi
bali nokukubombela. Kabili waingila mwitempele nga
bashimapepo.” Bushe ico nacilungama? “Ikalenifye mwitempile,
kabili nabashala bambi bali nokubomba nokuleta icekumi
nokukusakamana iwe.” Bushe ico nacilungama?
246 Oh, alleluya! Nga kuti mwamona ifyo lilye tempile lyali,
ukutila abena Lebi bali ni Nabwinga. Nomba, ilyo ulubembu
lwashibuka kukuboko konse, abena Lebi balefumya impanga
shabo. Nabwinga uwafyalwa naMupashi waMushilo naiminina,
aletila, “Yesu Kristu mucituntulu ni Yesu Kristu mucishili
icituntulu, cimo cinefye. Ulubembu lucili lubembu, Cena cintu
calubana ukucita ifi fintu!” Ico cishinka, bena na eminina kulya
no Lupanga.
247 Lesa atila, “Iseni nomba, mwebapalwa abakwa Taata
Wandi.” Uyo ni Nabwinga.
248 Balya palya ababomfi, kabili lolesheni apo ababomfi
bapangile inkambi. Ikumi limo nababili kuli ulu lubali…
Ndepilibula ukutila, fine kuli ulu lubali, bane kuli lulya lubali,
bane kuli lulya lubali, kabili bane kuli lulya lubali; imikowa
ikumi na ibili. Imikowa ikumi limo na ibili e mwanda umo
na makana amakumi yane na makana yane. Lolesheni mwi
Buuku lya Kusokolola, alimwene Umusumba ne mifula ya buko
ikumi limo na ibili. Pali cila mpongolo pali ishina lya mutumwa,
ne mpongolo ikumi limo na shibili. Kabili ukushinguluka
wena kwali imikowa ikumi limo na ibili, (alleluya!), ukwikala
ukushinguluka.
249 Kabili mulya mwali Abalubulwa. Alleluya! Abafita,
ababuta, abamutuntula, abafitulukila, nabonse abo abasambwa
ku Mulopa bakaba ababomfi Bakwe, Ena atile bena bakaba
pamo Nankwe. Bena bali…Akasuba takakawile pali bena
nakabili, bena tabakakwate insala nangu icilaka nakabili, kabili
ukupita muNshita iyo iishipwa bakaba nomweo nokuteka pamo

na Kristu umuyayaya: Ena, Imfumu; kabili bena, Namfumu.
Bukateka nokuteka umuyayaya!
250 Shikulu amupale. Ameni. Ndi nalasunga aya; Lesa
ngasuminisha, Nkabwekela kuli yena nakabili, nalimo
muno bushiku, nokwasuka muno bushiku nangu ilyo lyonse
Munyina…twalaba capamo nokulanda. Shikulu amupale.
Mwali Mutemwa no mutima wenu onse?

Oh, Ndefwaya uku Mumona, ndefwya
ukulolesha pacinso Cakwe,

Kulya ukwikala umuyayaya kukusenamina
Kwakwe;

Pamisebo ya Bukata lekeni ine nsumbule
ishiwi lyandi;

Ilyo amasakamiko yonse yapita, kung’anda
nkafika, mukusangalala pe. (Oh, owe!)

Ilyo Nyenda ukupita muli iyi mpanga,
ukwimba ilyo Ndeya,

Ukusonta imyeo ku Kalbale, ku konaulwa,
(Te—teku chalichi; ku Kalbale.)

251 Uko eko tulesonta; tekumasambilio yamipepele, lelo ku
ulekonkoloka uwakashika, kuli Yesu Kristu. “Umweo waba mu
mulopa,” kabili Ena e Mulopa wakwa Lesa uyo waba Umweo
wesu uyowikalamuli ifwe nomba. Yalipalwa Intambo iikakilila!
252 Ilyo twalapepela abalwele, Ndefwaya u—ulwaibela ino
ine nshita. Ndefwaya Nkashi Gertie nomwana wakwe
umwanakashi, nga kuti bacita ico, ukwisa kuno. Kabili
ulu e lwimbo lwa kubalilapo ulwa kale, Ndefwaya imwe
munyimbileko Cetekela Fye. Ndeibukisha, naleingila muli ulyo
mwinshi, kabili ulu lwimbo lwalinkonka monse mufyalo. Kabili
Nde—Ndefwaya bena bembe, ewali uwakubalilapo ukululisha,
uwantanshi ilyo Nalumfwile. Cibusa wandi ewalembele ulo,
Paul Rader. Kabili, ilyo tatulapepelako abalwele, Ndefwaya
bena ukulwimba ilyo amapalo yakwa Lesa yashintilila pa bantu
ku balwele.
253 Ifwe natusenda inshita ishingi. Njeleleniko, Munyina
Neville. Lesa akupale. Bushe walitemwa amepusho? Ndacita ico.
Oh, kabili balya bali abasuma nganshi, bena bali fye abasuma
nganshi. Kabili kwaba fye ibumba na limbi. Kabili, mucine,
bamo muli bena tabapita bwino umupwilapo nomba, oh, kuli
fye ifingi ifya kupitamuli bena. Lekeni Shikulu apale.
254 Imwe bonse bikeni amano yenu pali Kristu nomba, kabili
lekeni tupilibule ku mepusho ukubwelela ku kundapwa kwa bu
Lesa. Ni banga abali muno aba kukupepelwa? Lekeni tumone
amaboko yenu, balefwaya ukupepelwa. Cisuma, twalabaleta
kuno nokubapepelako mukashita fye, nomba line ilyo nkashi
yesu aimba ulwimbo ulusuma. Ilyo bena baleiteyanya, pa mulu
wenu nomba pali Ubulayo, iyi ni Baibele Yakwe.

[Nkashi Gertie nomwana wakwe umukashana baleimba
Cetekela Fye—Kale.]

Cetekela, fye…
255 Nomba, imwe mwebalwele, seleleni ukushinguluka icipailo
nomba, nga kuti mwacita ico.

Ifintu fyonse filacitwa, cetekela fye;
Cetekela, cetekela,
Ifintu fyonse filacitwa, cetekela fye.

256 Nomba, Shifwe uwa mu Myuulu, ifwe tuletasha nganshi
ileelo pali ili Lembo kabili pali ulu lwimbo, “Cetekela fye.”
Ifwe tulemyumfwa Imwe ukusosa kuli wishi uyo wakwete
umulumendo nomusamfu, “Cetekela fye, pantu ifintu fyonse
filacitwa.”
257 Nomba, twapepa,mweLesa, ilyo aba bantu baleisa kucipailo
kukupepelwa, ukumona ukutila tuli pano, icishili icituntulu,
icishili icituntulu fye; icituntulu cilifye mupepi na ifwe,
Umupashi uushifwa uyo wali pali ifwe tawakatale aufwa. Cena
cikaba ukupita munkulo ishishipwa. Kabili ifwe tuleya nomba
ngo mubomfi Wenu uwasubwa, kukwafwilisha umuntu wesu
ukupokelela ubwafwilisho, pa cakupyanishapo cimo, Taata,
ukutila bena benga Mikatamika. Kabili nomba lekeni cila umo
uwiminine pano pa cipailo muno lucelo, abalwele, abalecula,
nomba lekeniMupashi waMushilo apele ukundapa kuli cila umo
muli bena.
258 Kabili ifwe ngo munono Wenu—mwe mukuni unono, uo
ba nkashi baleimbapo, “Mwitina, mwe mukuni uunono,”
twalishiba, Shikulu, cena bufwayo Bwenu busuma ukupela
Ubufumu kuli abo. Kabili twalishiba ukutila Imwe lyonse
mwaba mupepi, pantu Mwatile, “Apali babili nangu batatu nga
balongana mwi Shina Lyandi, Nkaba pakati kabo. Kabili conse
ico baipusha, Nkacipela.”
259 Nomba, ukulingana ne Cebo cakwa Lesa ico icishifilwa, i
Cebo cakwa Lesa, peleni ukundapwa ku muntu onse, Shikulu.
Kabili bena beminine pano, balelolela. Ilyo tuleya mukusuba
amafuta nokubikapo indupi, kabili nokulomba ukupokolola,
lekeni cila umo muli bena aye mufipuna fyabo, ukubwekela ku
mayanda yabo, ukulumbanya Imwe, nga lyonse, mukupwililika,
kabili ukupola. Kabili nokubwela nakabili munshita yabushiku,
Shikulu, pakulongana, ukupela amalumbo nobukata kuli Lesa
pa bundapishi bwabo. Fikilisheni ico, Shikulu.

Kabili ilyo tucili natukontamika imitwe yesu:
260 Munyina Neville, isa pamo na ine, nga kuti wacita ico.
Ndefwaya Munyina Fleeman, na Munyina Deitzman, nangu
umuntu umo pano, kabili Munyina Cox, imwe bonse mwise kuno
nokungafwilisha ku cipailo. Ba dikoni muno aba chalichi ebo
Ndeita pali ino ine nshita.

261 Kabili ilyo tulebapepelako, kuti mwabafwilisha
nga mulefwaya. Nde—Ndefwaya cila umo muno ukuba
uwabufumacumi nganshi. Kabili ilyo tulepepela abalwele,
Ndefwaya imwe ukupepa na ifwe.
262 Nimona umulumendo umunono uwikele kunuma kulya
nomba, ukutila pakashita akapitapo aciya panse mucikulwa
mulya kabili acikwata ukusuma umulopa. Kabili Shikulu
Yesu acilesha umulopa ukufuma mukusungusha ino ine
nshita. Mwamona? Uluse lwakwe lumbanishiwe, Ishina
Lyakwe licindikwe. Monenifye ifyo abantu bapolele munshiku
ishapitapo ishinono!
263 Tontonkanyeni fye, Shikulu Yesu wine uyo wali kunuma
kulya munshiku shabatumwa ali muno mwine nomba. Kabili
kupwishisha fye impela ya Benafyalo. Ukusela ukukalamba
kuleya pakati kabacetekela abakupapusha, pantu twalicetekela
ukutila Lesa ali pano.
264 Tontonkanyeni fye, uwenu—umubili wenu uwacindamikwa
uli muno mwine mwi hema nomba, Ukubapo kwa Mupashi
wa Mushilo uyo waba imibele yenu iyacindamikwa. Imwe
mulacindamikwa muli Kristu ino ine nshita! “Balya abo
Ena alungamika, Ena alibacindamike.” Kabili nomubili wenu
wine uwacindamikwa nawiminina mupepi na imwe ino ine
nshita, muli Kristu Yesu, ukupela kuli imwe amaka ngo
mulilo ukwingila mulibwe. Mupashi wa Mushilo ali muli imwe.
Cena kucincimusha umubili obe ukukupela amaka yapya,
ukukundapa ukufuma kubulwele ubo wakwata, ukukulenga
ukuba umutuntulu.
265 Nomba, Ndefwaya ichalichi, nga bena kuti bacita ico, naba
nkashi yesu, nga bali nokwimba lulyo lwimbo nakabili. Nomba,
cila umo muli imwe pacipailo…
266 Nomba, mwe fibusa, nga Ndi kabepa, Ndi uwakukana
ishiba ico icikomo. Ndeesha ukuba umwina Kristu, kabili
nomutima wandi onse Ndeesha ukwafwilisha abantu. Kabili
Ndeesha ukumwafwilisha, mwebana bakwa Lesa. Kabili nga
Ine—nga Nalitemwa Taata uwa mu Myuulu, Nka mutemwa,
mwebana Bakwe. Nga Nshamitemwa…Nga Nde mubepa,
Ninjesha ukubepa Lesa, imwe muli bana Bakwe; takuli nangu
umo uwinga bepa Lesa. Ndeesha ukumwafwilisha.
267 Ulya e mulandu wine Lesa alepalila ukubomba kwandi.
Kabili limbi bena babusu nganshi, kabili bamo abo Ine
naba nensoni palwa bena, kabili Lesa alishiba ukutila Naliba
uwa nsoni pali bena nokulapila pakubomba kwandi. Lelo
Ndecita fyonse ifyoNingacita ku kwafwilishaUbufumubwakwa
Lesa nokwafwilisha imwe mwebana Bakwe. Pokeleleni Yesu
muno lucelo nga Kondapa wenu, pano pene pa cintamba,
mwalabwekela pafipuna kabili nakung’anda nokuba abatuntulu
nokundapwa.

268 Nomba, nga cakutila Ena alaundapa imyanda pano, kabili
amakana na makana ukushinguluka isonde, mulandu nshi
Ena teti akundape iwe? Cetekelafye. Cisuma, nkashi. Munyina
Neville, Ndefwaya iwe wise nokubasuba. [Munyina Branham
apepelako abalwele, amashiwi yakwe tayaleumfwika—Kale.]
…?…

